
MINUTI

Il-Minuti tal-laqgħa Nru 12 li saret fis-7  ta’ Settembru, 2004   ġew konfermati.

DISKUSSJONI DWAR TIBDIL 
FIL-LIĠIJIET DWAR L-UŻU 
TAD-DROGA – KONTINWAZZJONI

Il-Kumitat irriżuma mill-5  ta’ Lulju, 2004 id-diskussjoni fuq dan is-suġġett.

  THE CHAIRMAN (Onor. Clyde Puli): Dan is-suġġett tal-lejla konna diġa` bdejna niddikutuh f’laqgħa oħra ta’ dan l-istess kumitat u llum se nkomplu fejn ħallejna l-aħħar darba. Dakinhar is-suġġett priniċipali kien kif għandu jiġi definit  ix-sharing. Wara dik id-diskussjoni preliminari li kellna f’dan il-kumitat,  fuq proposta tal-Ministru Borg ħassejna li għandna nistiednu lill-membri parteċipanti fid-drug forum imwaqqaf taħt il-patroċinju tal-President tar-Repubblika. 

Fil-fatt il-President tar-Repubblika bagħatli ittra datata 28 ta’ Settembru,  2004 li qed inġib għall-konjizzjoni tal-membri fejn bħala chairman ta’ dan il-kumitat, informani li d-drug forum ħa nota ta’ dak li ntqal waqt il-laqgħa tal-Kumitat Permanenti dwar l-Affarijiet Soċjali li nżammet fil-5 ta’ Lulju 2004 u li l-istess membri tad-drug forum innotaw b’mod pożittiv il-proposta tal-Ministru Borg.  Fil-fatt aħna għamilna dak li ppropona dakinhar il-Viċi Prim Ministru u stedinna lill-għaqdiet rappreżentati fil-forum biex jibagħtu rappreżentant tagħhom ħalli nkunu nistgħu niddiskutu magħhom, nieħdu iktar informazzjoni mingħandhom u anke nkunu nistgħu nagħmlu d-domandi tagħna. 

Għalhekk nista’ nibda mill-ewwel billi  nistieden lill-membri tal-forum jieħdu posthom mal-mejda biex l-ewwel jagħmlulna preżentazzjoni qasira ta’ 10 jew 15-il minuta mbagħad nagħtu ċans lill-membri tal-kumitat biex min irid  jagħmel id-domandi.  

Jiena informat ukoll li Dr Zammit Montebello għandu x’impenji oħra llum u allura jekk m’hawn oġġezzjoni, nistieden lil Dr Zammit Montebello li qed jirrappreżenta lis-SATU biex jagħmel ir-rappreżentazzjoni tiegħu.
  DR JOHN ZAMMIT MONTEBELLO (Kordinatur tas-SATU fid-Diviżjoni Korrettiva): Sur President, nibda billi ngħid li xogħli huwa ta’ kordinatur fid-drug unit ġol-ħabs. Apparti minn dan għamilt żmien naħdem fid-detox u għamilt żmien ukoll bħala tabib tal-ħabs in ġenerali.  

Pero` aspett li dwaru rrid ngħid xi ħaġa huwa kif għandna niddefenixxu drug- related crime. Ħafna drabi aħna nillimitaw id-drug-related crime għal min jinstab fil-pussess tad-droga jew  jittraffikaha.  Hemm crimes oħra li fl-opinjoni tagħna huma drug-related u li jistgħu jitqiesu bħala tali. Għalhekk importanti li nagħtu definizzjoni ċara ta’ drug-related crime għax din tista’ tkun ta’ ġid kbir għal individwi li għadhom fil-bidu tal-karriera kriminali tagħhom.  
L-aspett l-ieħor li nixtieq insemmi huwa kif għandna niddefenixxu traffikar u sharing u aħniex nikkriminalizzaw individwi ta’ eta’ żgħira. Naħseb li jkun tajjeb kieku jkun hawn programmi, kif hemm barra minn Malta, ħalli jkun hemm diversion mis-sistema kriminali. Ir-rapport finali tagħna  jindika li hemm high risks groups ta’ eta’ żgħira li għandhom jiġu indirizzati qabel ma jaslu għal-livell terzjarju ta’ Kordin jew l-Imtaħleb jew il-PIP. Jekk jista’ jkun għal dawn l-individwi ta’ eta’ żgħira, speċjalment dawk li jinqabdu b’ammonti żgħar, għandu  jkun hemm sistema biex minflok jiġu akkużati bi traffikar jiġu akkużati b’sharing.  Hemm differenza bejn wieħed li qed jixtri u jispaċċa, jiġifieri qed jagħmilha ma’ numru ta’ nies, u ieħor li qed jixtri għalih u għal sieħbu. Imma kif inhi ll-liġi llum dan ta’ l-aħħar xorta waħda jitqies li qed jittraffika. 

Aħna naħsbu li hemm bżonn naraw jekk individwi, speċjalment  dawk taħt l-eta’ ta’ 18-il sena, għandniex nagħtuhom labelling li huma traffikanti jew kriminali meta fil-fatt ikun hemm element ta’ sharing. M’aħniex qed ngħidu li mhumiex qed jiksru l-liġi imma għandna nsibu mezz ieħor kif nittrattaw ma’ dawn l-individwi.  Forsi hawn l-iktar ħaġa importanti hija that we expedite the treatment  u  mhux inħallu l-karriera tevolvi qabel ma tittieħed deċiżjoni.  Iktar ma tittieħed deċiżjoni malajr u denja f’ħin opportun, forsi inqas issir ħsara long-term kemm lill-individwu kif ukoll lill-membri l-oħra tas-soċjeta’.

  THE CHAIRMAN:   Il-Viċi Prim Ministru.

  ONOR. TONIO BORG (Viċi Prim Ministru u Ministru tal-Ġustizzja u Intern):  Dr. Zammit Montebello, jiena jidhirli li intom fir-rapport li għamiltu – u din issemmiet anke f’rapporti oħra - semmejtu l-arrest referral.  Nixtieq li wieħed jespandi ftit fuqha din. 

It-tieni ħaġa li rrid ngħid hija li llum fil-liġi m’hemmx diskrezzjoni għall-ġudikant  f’każ ta’ traffikar. Id-definizzjoni ta’ traffikar hija wiesgħa biżżejjed li tinkludi x-sharing, anke ta’ drogi inqas perikolużi minn oħrajn.  L-Ingliżi jikklassifikaw id-droga fi tliet kategoriji. Jidhirli li għandek l-ecstasy klassifikata bħala class A, il-cannabis bħala class B, imbagħad fi class C għandek il-pilloli li s-soltu jintużaw għal raġunijiet mediċi,  bil-piena tingħata skond il-kategorija li fiha tkun klassifikata d-droga. F’Malta m’għandniex dan. Inti tabqel li għandna  nagħmlu differenza bejn droga u oħra, jew inħalluha f’idejn il-ġudikant?  

Illum hemm regola li f’każ ta’ sharing ta’ dawn it-tipi ta’ droga kollha hemm il-ħabs bilfors.  Mhux ħabs jekk iridx jibagħtek l-imħallef jew le imma ħabs bilfors.  Jien nimmaġina li meta l-leġislatur daħħal din fl-1994 għamilha minħabba l-periklu li kien hemm li tiġi abbużata s-sistema ta’ qabel fejn nies li jmisshom imorru l-ħabs mhux qed imorru l-ħabs.   Pero’ jista’ jkun li din wasslet għall-pożizzjoni li nies li ma misshomx imorru l-ħabs qegħdin imorru l-ħabs ukoll.  Inti fl-esperjenza tiegħek, fix-xogħol tiegħek kemm barra l-ħabs u kemm ġewwa l-ħabs, tista’ tgħidilna jekk iltqajtx ma’ nies li għaddew minn din l-inġustizzja? Taħseb li l-piena tal-ħabs għandha tibqa’ bilfors fil-każ ta’ sharing jew le? 
  THE CHAIRMAN: Dr Zammit Montebello.

  DR JOHN ZAMMIT MONTEBELLO:  Jiena naħseb li rridu nsibu metodu b’konsensus li nagħmlu definizzjoni ċara ta’ x’inhu sharing u x’inhu traffikar.  Jiġifieri mod li jien  nispaċċa d-droga u mod ieħor li xtrajt u qsamt ma’ sieħbi.  

Il-classification of drugs naħseb li wkoll għandna bżonn nagħtu kasha.  Jiġifieri mod li jien qed nittraffika jew nagħmel sharing ta’ class A drugs, jiġifieri l-eroina u l-kokaina, u mod ieħor jekk qiegħed niddilja ma’ ammonti żgħar ta’ class B u class C drugs. Il-proċess li sfortunatament ikollhom jgħaddu minnu ċerti individwi li, per eżempju, jinqabdu b’joint huwa twil immens.  Fair enough, fl-aħħar tal-ġurnata wisq probabbli se jieħdu section 9  jew probation. Imma pajjiżi oħra li għandhom l-istess problemi tagħna sabu sistemi ta’ diversion u jagħmlu inqas piż fuq il-ġudikant fuq ċerti affarijiet.   Żgur li hemm xi metodu ieħor biex għallinqas l-individwu jiġi proċessat b’mod rapidu u mhux idum sentejn jew tliet snin għaddej bil-proċess fuq affarijiet relattivament żgħar.  Hemm metodi u sistemi kemm fl-Ingilterra u kemm fil-kontinent li ġew implimentati snin ilu u hemm ir-riżultati ta’ dawn l-istudji wkoll li nistgħu nirriferu għalihom.  

Jien naqbel li jrid ikun hemm classification tad-droga u definizzjonijiet ċari.  L-iktar ħaġa importanti li nħoss jien hija l-espeditezza tal-proċess, speċjalment meta niddiljaw ma’ individwi ta’ 15, 16 jew 17-il sena.  

  THE CHAIRMAN:   Meta qed tgħid ikun hemm definizzjoni ta’ sharing, jiġifieri inti qiegħed taqbel ukoll li sharing mhux bilfors għandu jġorr miegħu piena ta’ ħabs?  

  DR JOHN ZAMMIT MONTEBELLO:  Hekk hu, m’għandux bilfors iġorr miegħu piena ta’ ħabs.   Jien mhux qed ngħid li bniedem joħroġ scot-free, imma għandu jkun hemm sistemi speċjalment għal individwi li huma emarġinati u bnedmin li huma f’periklu li se  jaqbdu triq twila ta’ kriminalita’ u naraw li jsir intervent fil-ħin opportun.  Mhux qed ngħidu li għandu jkun hemm a slap on the wrist u barra bid-daqq, imma għandu jkun hemm sistema bħal ngħidu aħna l-arrest referral.  U l-arrest referral naħseb li hemm bżonn li forsi tiġi estiża għal dawk il-crimes li jien personalment inqishom drug-related. 

Meta bniedem qed jisraq stereos mill-karozzi, sibtlu jew ma sibtlux droga fuqu, il-probabbilta’ hi li hemm element ta’ abbuż ta’ droga.  Mela għallinqas nara jekk hemmx element ta’ abbuż ta’ droga u r-referral xorta forsi għandha ssir, anke jekk ma nstabitx droga fuq l-individwi dak il-ħin.  Imma r-realta’ tal-ħajja hi li hemm ċerti crimes kemm against the person and against property li huma relatati mad-droga.    

  THE CHAIRMAN: Ma taħsibx li din tista’ tiġi interpretata bħala leniency li mbagħad tinkoraġġixxi aktar l-abbuż?

  ONOR. TONIO BORG:  B’arrest referral x’tifhem eżattament?

  DR JOHN ZAMMIT MONTEBELLO:  L-arrest referral ma jfissirx li lil dak li jkun abbuża tgħidlu itlaq ‘l hemm u qisu ma ġara xejn. B’arrest referral wieħed għandu jifhem dan.  Bniedem ġie arrestat fuq crime, il-pulizija qed jagħmlu l-indaġni tagħhom u jiddeċiedu liema proċess iridu jieħdu, imma fl-istess ħin qed jirriferu lill-individwu għall-aġenzija barra mis-sistema ġudizzjarja u barra mis-sistema tal-pulizija biex jekk ikun hemm bżonn, hu jmur jieħu l-kura dak il-ħin u mhux sentejn jew tliet snin wara meta l-każ jitla’ quddiem il-qorti, imma fil-ħin ta’ wara l-arrest. Jien mhux se nidħol fil-mertu jekk il-pulizija għandhomx bżonn jagħmlu proċess u minħabba l-crime li jagħmel imurx il-ħabs jew imurx x’imkien ieħor.  Imma għandu jkun hemm sistema biex fil-ħin li sar l-arrest, jew l-għada filgħodu, l-individwu jiġi riferut għaliha u din tieħu ħsieb tibda l-ewwel kuntatt ma’ l-individwu.

  ONOR. TONIO BORG: Fuq din ta’ l-arrrest referral, bħala direzzjoni in ġenerali donnu li hemm qbil bejn l-għaqdiet kollha imma mbagħad wieħed ikollu l-enfasi tiegħu.  Per eżempju, il-pulizija għamlu ċerti kondizzjonijiet ma’ l-arrest referral, li huma l-eta’ -  jiġifieri jrid ikun minor ta’ 18 jew taħt l-18-il sena - li jkun first-time offender u li jkun limitat biss għall-pusses ta’ drogi. Issa inti qed testendiha u qed tgħid li taħseb li jagħmel sens jekk l-arrest referral jiġi estiż għal kull reat li jkun sar minħabba l-vizzju tad-droga. Mhux għal kull reat sar kif sar u għamlu min għamlu, imma jekk jien għandi l-vizzju tad-droga u minħabba f’hekk straqt u jien taħt it-18-il sena u din hija l-ewwel darba u lest li mmur għat-treatment, allura għandha tapplika f’dak il-każ ukoll. 

Għal dik id-darba biss ma tiġix imposta piena, pero’ lanqas tagħti l-impressjoni li qisu xejn m’hu xejn u jrid jaċċetta ċerti kondizzjonijiet fosthom li jmur għat-treatment.  Jiġifieri qed tgħidlu: Isma’ jien se nagħtik l-ewwel ċans u mhux se jkun hemm ċans ieħor.  

  DR JOHN ZAMMIT MONTEBELLO:  Jien qed ngħid li bl-arrest referral system, regardless jekk humiex se jipproċedu jew le, jiġi riferut  u skond in-natura tal-każ il-pulizija mbagħad imexxu skond il-ħteġijiet tagħhom.  Jiena fuq sharing,  traffikar u pusses, speċjalment ta’ ammonti żgħar ta’ class B drugs, ma narax il-ħtieġa li l-individwu ngħadduh mill-proċess komplut li jgħaddi llum.  L-Ingilterra hemm id-drug referral teams u anke d-drug courts li għandhom is-sistema tagħhom - hemm il-pros and cons taż-żewġ sistemi - u fl-opinjoni tagħna għandna nevalwaw is-sistemi li jeżistu diġa` u naraw kif għandna nimplimentawhom fix-xenarju lokali, speċjalment bħala gżira żgħira.  Wisq nibża` li parti mill-problema hija li ċerti nies jiġu ttimbrati ta’ eta’ żgħira b’ċertu image u dak l-image se jibqa’ magħhom.  

Fl-Ingilterra jekk bniedem ħareġ minn x’imkien u fil-lokalita` tiegħu kellu timbru ta’ drogat, jekk lil dan tibagħtu f’post ieħor mitt mil ‘il bogħod jista` jerġa’ jibda l-ħajja tiegħu mitt mil ‘il bogħod.  Jekk tifel ta’ 16 jew 17-il sena għamiltlu label ta’ drogat jew ta’ ħabsi, il-likelihood of re-intergration se tkun ferm iktar diffiċli. 

  THE CHAIRMAN:   Li kont qed nipprova nistaqsik l-ewwel huwa dan. Lil hinn mil-labelling ta’ l-individwu, jekk inti tidħol fi klassifikazzjoni - aktar issa minn kwesjtoni ta’ referral – fl-opinjoni tiegħek tkun qed tibgħat messaġġ ta’ leniency u  allura tagħti iktar lok ġħall-abbuż?

  DR JOHN ZAMMIT MONTEBELLO: Anzi jien qed ngħid tkun iktar impenjattiv fid-deċiżjonijiet tiegħek.  Illum il-ġurnata kif inhi l-liġi, il-first-time offender jgħaddi minn proċess ta’ sentejn jew tliet snin. Mela min kellu first time offence tela’ il-qorti u sakemm ġie pproċessat laħqu għaddew sentejn jew tliet snin.  F’dawk is-sentejn jekk dan kellu problema ta’ droga, dik il-problema faret.  Jien qed ngħid li rridu nkunu iktar proattivi u ngħafsu iktar fuq the first-time offender. 

Jien qed ngħid li l-proċess li first-time offender għandu jgħaddi minnu jrid ikun iktar impenjattiv minn dak ta’ bniedem bir-raba’ jew il-ħames każ. Jien qed ngħid li jekk qbadtu l-ewwel darba tieħu proċeduri opportuni f’dak il-ħin biex lil dak l-individwu twaqqfu milli jkompli għaddej f’dik it-triq.  

Jien mhux qed ngħid li għandna nimxu miegħu bi slap on the wrist u daqshekk. Anzi għandna l-aġenziji u l-istrutturi u dawn għandna nutilizzawhom b’mod iktar effiċjenti u mhux l-ewwel inħallik tikkrolla għal kollox u mbagħad nibda niġbor il-biċċiet. 

  THE CHAIRMAN:  L-Onor. Gavin Gulia.

  ONOR. GAVIN GULIA: Sur President, jien naħseb li s-sentiment ġenerali huwa li jeħtieġ li jsir xi ħaġa rigward ix​-sharing b’mod partikolari.  Il-problema hija kif tagħmilha. Għaliex?  Ma nafx taqbilx miegħi li jekk tagħmilha b’mod li sempliċement ix-sharing taqilgħu mid-definizzjoni ta’ trafficking u tagħmlu  bħala reat ad hoc jew ma tibqax tekwiparah ma’ traffikar - u hawnhekk li rridu noqogħdu attenti -  jeżisti l-periklu li x-sharing jista’ jiġi wżat minn min jittraffika sabiex jippoża ta’ sharer u b’hekk ikun jista’ jaqbeż mis-sunnara tal-piena tal-ħabs biex jieħu xi ħaġa inqas u b’hekk jipperpetwa n-negozju illeċitu tiegħu.  Għaliex qed ngħid hekk, Sur President? 

Mill-esperjenza nafu li m’huwiex dak li aħna nsejħu l-baruni jew importatur li jittraffika. M’huwiex hu li jgħaddi d-droga minn persuna għal oħra on the ground. L-importatur jew it-traffikant il-kbir li aħna qed nippruvaw li ma nippermettulux li jieħu vantaġġ minn xi tibdil fil-liġi, għandu bżonn l-istreet trafficker sabiex imexxi n-negozju tiegħu. Għalih l-istreet trafficker huwa importanti.  Issa l-istreet trafficker jista’ jkun l-addict innifsu u jista’ jkun persuna li m’għandhiex il-vizzju tad-droga imma tkun qiegħda tittraffika hi fit-toroq.

Issa l-periklu huwa li jekk il-kunċett tax-sharing naqilgħuh mid-definition ta’ trafficking jistgħu jinqalgħu ċirkostanzi fejn l-istreet trafficker li jkollu l-klijenti tiegħu - għax dawn kollha jkollhom il-klijenti tagħhom - jidħol ma’ gruppi fejn ikun qiegħed jgħaddi d-droga pero’ mbagħad fil-mument li jinqabad, jekk il-pulizija tintervjeni f’mument partikolari, jista’ jressaq bħala difiża li hu ma kienx qiegħed jittraffika imma fil-fatt kien qiegħed jixxerja u jipprova joħroġ minnha dik  iċ-ċirkostanza.   Allura l-kwestjoni hija kif se tagħmilha għaliex naħseb li s-sentiment ġenerali huwa: Aħna lil min irridu nipproteġu? 

Aħna rridu nipproteġu lill-boyfriend li mar jixtri d-droga u waqt li kien qiegħed mal-girlfriend għaddihielha, ċirkostanza li kif inhi l-liġi bħalissa hu traffikant jiġi?  Aħna rridu nipproteġuha jew le lil dik il-koppja?  Naħseb li hawn sentiment ġenerali li rridu naraw x’se nagħmlu f’ċirkostanzi bħal dawn.  Mhux neċessarjament li nitkellmu biss dwar boyfriend u girlfriend għax jista’ jkun hemm ċirkostanzi fejn ħbieb marru hike u ġara dak li ġara.  F’dawk iċ-ċirkostanzi, kif inhi l-liġi, tiġi li ttraffikajt.   Ma taħsibx li  jekk dawk iċ-ċirkostanzi jiġu dejjem ikkunsidrati bħala sharing – ħa nagħmilha ta’ l-avukat tax-xitan -  l-istreet trafficker jista’ jieħu vantaġġ minn dik is-sitwazzjoni u jġib it-tibdil li wieħed qed jipprova jipprospetta fil-liġi sabiex nipproteġu ċerta kategorija ta’ nies - din hija l-preokkupazzjoni tiegħi - jispiċċa jinqeda biha t-traffikant?   Nixtieq nisma’ l-kummenti tiegħek dwar din.

It-tieni nett, inti tikkonsidra li l-aħjar deterrent għal min għandu l-vizzju tad-droga jibqa’ l-ħabs dejjem? Mhux f’termini li bilfors timponilu l-ħabs imma għax mill-esperjenza tiegħi bħala avukat, meta min jipposjedi d-droga jkun daħal sew fil-vizzju - u din qed ngħidha bħala stat ta’ fatt mill-esperjenza tiegħi – kultant ikunu l-membri tal-familja stess li tant ikunu ppruvaw jirriformaw lill-persuna imma ma jkunx irnexxielhom, lanqas wara li jkunu għamlu programm għal darba darbtejn, li jgħidu li jkun aħjar li dak li jkun imur il-ħabs u jagħmel perijodu ta’ żmien hemmhekk milli jibqa’ għaddej hekk għax qed jirriskja li jispiċċa b’xi overdose.  Allura t-tieni mistoqsija li rrid nagħmel hija din. F’ċirkostanzi bħal dawn ta’ abbuż ta’ droga, kemm huwa minnu li l-ħabs - issa f’termini reali ta’ ħabs jew sentenza sospiża ta’ ħabs - huwa deterrent tajjeb? 

It-tielet u l-aħħar mistoqsija hija din. Fiċ-ċirkostanzi ta’ sharing taħseb li b’sentenza  sospiża ta’ ħabs persuna li nqabdet tixxerja tista’ tkun risposta għal dan is-sentiment ġenerali li donnu qiegħed jippernja f’dan il-kumitat u barra dan il-kumitat?  

  THE CHAIRMAN:  L-Onor. Gonzi.  

  ONOR. MICHAEL GONZI: Jien ma nista’ naċċetta qatt  l-eżempju li tajtu tal-ħbieb li jixxerjaw id-droga. Ma nistax nifhem kif qatt se naċċetta li ħabib jew bniedem jiltaqa’ mat-tifel tiegħi u jixxerja joint u dan  jgħaddiha scot-free.
  DR JOHN ZAMMIT MONTEBELLO:  Jiena m’għedtx li jgħaddiha scot-free.

  ONOR. MICHAEL GONZI: I have my doubts fuq din il-biċċa xogħol,  għalkemm għall-punt li qajjimt fl-aħħar tajt risposta wkoll li at least dan se jeħel xi ħaġa. Imma jien ridt nagħmel ukoll il-punt li l-ewwel darba li persuna tmiss mad-droga, jiġifieri first-time user, se jkollha sharing mhux se tixtriha.  Bniedem ġdid li se jieħu d-droga mhux se jmur fuq xi ħadd u jgħidlu: Isma’, agħtini joint u tagħha nagħtik Lm10. Jiġifieri dawn huma affarijiet li għalija huma serjissimi u rridu noqogħdu attenti qabel ma naqbdu u nagħmlu distinzjoni.  Għalija sharing is just as serious as trafficking. Jekk niġu f’dan jien nista’ nkun miegħek, nagħtik id-droga, nixxerjaha u mbagħad ngħidlek: Isma’, din ġietni Lm10, trid tħallasni tagħha. Mhux xorta qed inkun nixxerjaha!   And that is not right.  Din jien naraha serjissima ħafna, Sur President.   

It-tieni punt huwa li s-sitwazzjoni tax-xena tad-droga f’Malta m’hijiex xi waħda feliċi. Meta inti tara mbagħad sitwazzjoni fl-Amerika fejn is-surveys dejjem qed juru li l-affarijiet qed jonqsulhom, jiġifieri qed imorru tajjeb fil-ġlieda tad-droga, ma nistax nifhem kif irridu nibdew kunċetti ġodda. Speċi se nkunu iktar lenient meta s-sitwazzjoni qiegħda ħażina.  Jien iktar kont nissuġġerixxi li nagħmlu a good survey kif jagħmlu l-Amerikani, jiġifieri household surveys, school surveys u oħrajn u mbagħad wara nieħdu d-deċiżjonijiet.   

  DR  JOHN ZAMMIT MONTEBELLO:  Nista’ ngħidlek li surveys diġa` saru, pero` ħalli nirrispondi għall-ewwel l-ewwel punt li qajjem l-Onor. Gulia. Fir-rapport li għamilna għedna li għandna nagħfsu fuq min hu under-18 first-time offender. Dak kien il-qbil.  Jiġifieri street trafficker stabbilit mhuwiex se jkun under-18 u first-time offender.  Tant hu hekk li we capped the age u l-kunsensus kien li għallinqas naraw fuq il-minors u first-time offenders caught with a small quantity of drugs.  
  ONOR. GAVIN GULIA:  Ħa ninterrompik ftit jekk ma jimportax. Dak fhimtu u nikkondividi ħafna dak li għedt inti.  Imma rigward dawk li m’humiex minors imma maġġorenni, l-istreet trafficker max-sharing kif...... (Interruzzjonijiet)

  DR JOHN ZAMMIT MONTEBELLO:  Huwa għalhekk li fir-rapport konna kawti u għedna under-18 first-time offenders biex nibdew il-proċess.  Jien nemmen li dan kien spunt wieħed mill-problemi diversi u kien hemm konsensus fuqu.  Jien nemmen li jrid ikun hemm drug  strategy nazzjonali dealing with all the issues, imma dan kien limitat għal dan il-punt biss.  

Fuq street trafficking u affarijiet bħal dawn hemm element ta’ intelligence. Mill-esperjenza tiegħi l-problema hi kif taqbadhom. Veru li jkunu magħrufin u bejn wieħed u ieħor nafu fejn għandna mmorru, imma l-problema hi kif issammar il-musmar fuq l-istreet traffickers għaliex ikunu wise biżżejjed li xi kultant  jiskappaw il-lixka li nitfgħulhom. Imma min-naħa l-oħra - u din hija l-opinjoni tiegħi issa u mhux tal-kummissjoni – ma jistax ikun li għax ma nistax inwaħħal il-musmar f’dak inwaħħlu x’imkien ieħor. Dik hija l-idea tiegħi biex ma niġix misquoted. L-idea ta’ kulħadd kienet li għandna ngħafsu fuq l-under-18  first-time offenders. Jien nemmen li din għandna nestenduha mhux biss f’pusses jew sharing imma anke għal drug-related crimes oħra.  

Fuq il-punt jekk il-ħabs għandux postu fil-ġlieda kontra d-droga, jiena nemmen li iva għad għandu postu. Kieku ma emmintx dan ma konniex inkunu aħna li bdejna d-drug treatment in prison u għamilna l-ftehim mal-Caritas u mas-Sedqa li ċerti individwi għandhom imorru jiskontaw is-sentenza ta’ ħabs u jekk waqt li qegħdin il-ħabs juru l-impenn tagħhom li jridu jmorru għar-riabilitazzjoni, ikunu jistgħu jużaw is-sistemi li hemm biex bniedem joħroġ mill-ħabs u jmur għall-kura.  Nemmen ħafna fiha anzi għax xi kuntant tant ikunu kaotiċi fit-triq li jkunu ta’ periklu għalihom infushom, għall-familja tagħhom u għas-soċjeta’.   Jiġifieri r-role u l-post ta’ kura fil-ħabs jew parti mill-kura fil-ħabs f’ċerti każi hija neċessarja.  

Imma min-naħa l-oħra nemmen ukoll li fl-istrateġija kompluta ma naħsibx li l-ħabs huwa s-soluzzjoni ta’ kull każ, speċjalment għal first-time offenders u pussess ta’ ammonti żgħar bħal ngħidu aħna under one-fifth of an ounce joint. Per eżempju, dan l-aħħar kien hemm każ fejn omm u missier daħħlu lil binthom l-isptar. Din kienet Paceville u qalet lil xi ħadd li pejpet joint.  Ovvjament la pejpet joint  kienet fil-pussess tal-joint …(Interruzzjonijiet) Jiġifieri rridu noqogħdu attenti.   Biex ma ninftiehemx ħażin, jien la rrid legalisation  u lanqas total decriminalisation ta’ l-ebda ħaġa. Imma s-sistema li rridu nużaw biex nattakkaw id-diversi tipi ta’ reati u individwi għandna neħduha in konsiderazzjoni, speċjalment fejn jidħlu first-time offenders and minors.  Hemm issues oħra li forsi aktar ‘il quddiem bi drug strategy policy  iktar wiesgħa nkunu nistgħu nittrattawhom.   (Interruzzjonijiet) Iva, jien nemmen li suspended sentence tgħin imma jrid ikun hemm l-expedience of the sentence.  Jiġifieri għalxejn bniedem għandu problema ta’ droga jew beda problema ta’ droga…. (Interruzzjonijiet) 
  ONOR. TONIO BORG:  Expedience fis-sens ta’ expeditious biex ċerti nies ma tħallihomx imdendlin il-qorti.  

  DR  JOHN ZAMMIT MONTEBELLO:  Naqtgħuha, vit jew skorvina,  as quickly as possible biex jekk ikollu bżonn il-kura jieħu l-kura u jekk se jieħu l-piena, jieħu l-piena. Imma mhux inħalluh sena u nofs fit-triq, għax dik is-sena u nofs nistgħu nitilfu  a window of opportunity  li nistgħu nagħmlu xi ħaġa b’dak l-individwu.   

Lill-Onor. Gonzi ngħidlu li għandi lista ta’ kotba li forsi jieħu gost jaqra – nafu bħali jħobb jaqra - fuq l-Amerika. Dwar kemm il-problema tad-droga fl-Amerika qed tiġi kkontrollata jew nieżla għandi d-dubji tiegħi. (Interruzzjonijiet) Imma hemm id-dubji fuq is-sistema u fejn qed jirbħu u fejn qed jitilfu. Jiġifieri dawn huma kotba li ħarġu dan l-aħħar, kemm l-Amerika kif ukoll l-Ingilterra u se nħallilek il-lista’ tagħhom biex tevalwa l-element ta’ kemm hi kbira l-problema tagħna, li m’hijiex żgħira u kemm hi kbira l-problema Amerikana li  m’hijiex żgħira lanqas. F’ċerti states  fl-Amerika hemm it-three-strike rule u f’ċerti states oħra m’hemmx.  Jiġifieri lanqas tista’ tgħid li hemm uniformita’ fl-Istati Uniti kollha. 

Jiena min-naħa tiegħi nemmen li għandna bżonn ċertu tibdil. Ma rridux inkunu laxki imma fl-istess ħin diversion of certain individuals  mis-sistema kriminali tagħna naħseb li tiswa lil kulħadd.

  ONOR. MICHAEL GONZI: Jiġifieri inti temmen li għandu jkun hemm distinzjoni bejn sharing  u traffikar?  

  DR JOHN ZAMMIT MONTEBELLO: Iva.

  ONOR. MICHAEL GONZI: Ma taċċettax il-punt li l-ewwel pass li se jkollok fit-teħid tad-droga se jkun a pure sharing?
  DR JOHN ZAMMIT MONTEBELLO: Jekk se nibdew nikkriminalizzaw persuni ta’ 15-il sena li jieħdu jew jixxerjaw id-droga naħseb li se jkollna problema kbira. Jekk individwu li pejjep joint  jew ħa ecstacy se nillejbiljawh  drug addict  jew traffikant, naħseb li l-pulizija se jkollhom problema u l-ħabs …… (Interruzzjonijiet)  

  ONOR. MICHAEL GONZI: Bħalissa s-sitwazzjoni kif inhi? Bħalissa m’hemmx problema? 

  DR JOHN ZAMMIT MONTEBELLO: Il-problema qiegħda fis-sens li n-nies idumu għaddejjin mill-proċess tal-qorti.   Naħseb li l-assistant commissioner tal-pulizija jista’ jispjega aħjar minni kemm idumu għaddejjin minn dak il-proċess.  Naf li min jinqabad b’ecstacy  waħda mhux qed jittraffika. Ħafna minnhom jew jeħlu section 9  jew  suspended sentence  jew  probation order.   Il-problema qiegħda li dan idum għaddej minn dan il-proċess sena jew sena u nofs, xi kultant sitt xhur u kultant tliet xhur.

  ONOR. MICHAEL GONZI:  Imma x’inhi l-kawża ta’ dan id-dewmien? 

  DR JOHN ZAMMIT MONTEBELLO:  Il-proċess normali tal-qorti. 

  ONOR. MICHAEL GONZI:  Allura nistgħu nħallu kollox kif inhu u ngħaġġlu l-proċess tal-qorti.  

  ONOR. TONIO BORG:  Id-diffikulta’ hi fid-definizzjoni għaliex mhux billi ngħidu nagħmlu definizzjoni. Il-verita’ hi li lanqas intom m’għamiltuha d-definizzjoni. Id-distinzjoni għamiltuha imma d-definizzjoni  m’għamiltuhiex. Jekk nassumu li tinqata’ f’ġurnata, kemm hija ġusta moralment u legalment li xi ħadd  jinbagħat il-ħabs – u dan hu l-punt kollu - għax jaqbad joint  u jagħtiha lit-tfajla tiegħu jew bil-maqlub, jew jaqbad pillola ecstacy u jaqsmuha fi tnejn? X’qegħdin nieħdu billi nibagħtuhom il-ħabs lil dawn in-nies f’dawn iċ-ċirkostanzi? Tant m’hu qed nieħdu xejn li mbagħad  ivvintajna sistema oħra li għallinqas f’ċerti etajiet nibagħtuhom jagħmlu youth programme  biex, fejn il-liġi tgħidilna li għandhom jmorru l-ħabs imma aħna ma nixtequhomx imorru l-ħabs, ikunu jistgħu jsegwu dan il-programm. Allura mhux iktar jagħmel sens li naqbdu u ngħidu mill-ewwel li  dawn in-nies ma jmorrux il-ħabs? Lanqas ħaqq joqgħod jintervjeni l-ministru biex imbagħad ngħidulu jappella - ara kemm ma rridux nibagħtuh il-ħabs - għax jekk ma jappellax jinbagħat il-ħabs.   U x’qed nieħdu?  Assolutament xejn, ħlief vendetta tal-komunita’ fil-konfront ta’ xi ħadd li kiser il-liġi u spiċċa l-ħabs.  Imbagħad ma nistax nifhem għaliex din ir-regola ma tapplikahiex f’hold-ups, fejn nies ma jmorrux il-ħabs u fuq nies li jittraffikaw f’nisa Russi u ma jmorrux il-ħabs. Hawn qed nitkellmu fuq każi li ġraw. Pero’ li xi ħadd jinqabad bid-droga, għax droga, mela allura bl-isteriżmu tad-droga nistgħu nagħmlu li rridu aħna!  

Issa aħna qed ngħidu forsi l-pendlu kien naħa u kienu qed jiġu liberati nies li kien imisshom marru l-ħabs u forsi issa mar in-naħa l-oħra u issa qed imorru nies li mhux suppost ikunu l-ħabs, nistgħu dan il-pendlu issa nġibuh x’imkien fin-nofs, bil-biża’ u bil-possibbilta’ - l-Onor. Gulia semmiha din - li jista’ ikun li xi ħadd se jipprofitta minnha din? Imma rridu nipprovaw naraw li kemm jista’ ikun ma jipprofitta ħadd jew ftit li xejn minn din is-sistema. Inti x’tista’ tagħmel?  Hemm diversi metodi. Tista’ tgħid li nħalluhom fid-diskrezzjoni tal-qorti li nagħtuha ċerti parametri, bħal ngħidu aħna li trid tikkunsidra l-eta’ jew għallinqas tikkunsidra żgurissimu l-ammont, imbagħad dawk nagħmluhom flimkien. Imma fl-aħħar mill-aħħar se jkun hemm xi ħadd fuq tribuna li se jiddeċiedi u nistgħu ngħidu kemm ngħidu li dan huwa sharing u dan huwa traffikar.  S’issa aħna adottajna l-eħfef triq għax ma nagħtu diskrezzjoni xejn lill-imħallef u dak l-individwu jmur il-ħabs.  Din hekk hi u saret nerġa’ ngħid b’reazzjoni għal xi sentenzi li mhux suppost li ngħataw kif ingħataw.  Issa wara għaxar snin ta’ din l-esperjenza u ejja nammettu li  hemm l-inġustizzji, jistgħu jissewwew? Mhux se neqirdu l-abbuż kompletament imma għandna nipprovaw neqirduh.  

  THE CHAIRMAN:  Ngħaddu għal iktar opinjonijiet u nsejjaħ lil Ms M’Anne Swain, segretarju ġenerali tal-Caritas.

  MS M’ANNE SWAIN (Segretarju Ġenerali - Caritas): Sur President, jiena psikologa u segretarju ġenerali tal-Caritas u ninsab  akkumpanjata minn Ms Mariella Balzan, psikoterapista li hija kordinatriċi tal-programm ta’ riabilitazzjoni ta’ San Blas.  

Jiena smajt lil Dr Zammit Montebello u ma nixtieqx nirrepeti ħafna mill-punti li għamel hu. Nixtieq nibda billi ngħid li aħna tal-Caritas inħossu li f’dawn l-aħħar għaxar snin il-liġi qed tiġi applikata b’mod rigoruż ħafna.  Hija liġi wiesgħa li saret hekk biex kif qal l-Onor. Borg jinqabdu aktar nies li kienu qed jaħarbu mil-lixka. Pero’ minkejja li hija liġi rigoruża, in-numru ta’ klijenti tagħna  bi problemi ta’ droga u l-każi legali qegħdin dejjem jiżdiedu.  Dan l-aħħar sar studju qasir fejn inġabret ħafna  data mill-aġenziji kollha, fosthom il-Caritas, is-Sedqa, il-probation services u l-pulizija u sirna nafu li on treatment hawn madwar 1,500 klijent f’Malta li għalkemm forsi wieħed jista’ jaħseb li dan m’huwiex numru esaġerat jekk nieħduh bħala persentaġġ meta komparat ma’ pajjiżi  oħra, huwa numru kbir.  U dak in-numru mhux neċessarjament jinkludi n-nies kollha li għandhom il-problema tad-droga, imma sempliċement in-nies li resqu għat-trattament.   

It-tieni punt huwa li minkejja li t-tfal u l-klijenti qegħdin jiġu mressqa quddiem il-qorti akkużati bi traffikar u pussess tad-droga, l-eta’ fl-użu tad-droga qiegħda tiċkien. Fil-fatt aħna qed ikollna tfal ta’ 16-il sena u anke ta’ inqas. M’ilux wisq  kellna klijent ta’ 14-il sena li kien qiegħed il-ħabs minħabba traffikar ta’ droga.  Aħna nixtiequ nagħmlu l-punt li l-ewwelnett għandu jkun hemm distinzjoni bejn il-persuna u r-reat għaliex it-traffikar tad-droga u l-pussess iqajjem ċertu sens ta’ isteriżmu għalkemm jittieħed b’ħafna serjeta` u hekk għandu jkun. Pero’ ninsew li l-persuna drogata jew dik il-persuna li qed tinqabad b’dan il-mod hija persuna li għandha ħafna problemi. L-abbuż mid-droga huwa wieħed biss imma huwa sintomu ta’ ħafna problemi oħra. Id-drogat huwa persuna li tkun ġejja minn familja fejn wisq probabbli hemm l-abbuż, persuna li s-sistema edukattiva tagħha  tiġi interrotta minħabba l-użu tad-droga u allura persuna b’edukazzjoni fqira.  Ħafna minnhom dawn ġejjin minn ambjent kriminali u anke minħabba li jużaw id-droga għandhom stat psikoloġiku konfuż ħafna. 

Apparti minn hekk, numru sostanzjali minnhom, kważi kważi nistgħu ngħidu 30%, għandhom disorders  oħra, fosthom disorders psikoloġiċi u anke problemi psikjatriċi. Jiġifieri nixtiequ li r-reat u l-persuna jiġu separati u kemm jista’ ikun minflok nittrattaw ir-reat biss -  din hi l-pożizzjoni tal-Caritas - nittrattaw ukoll id-diffikultajiet tal-persuna.  Issa meta l-persuna tintbagħat il-ħabs nistgħu ngħidu li l-piena tal-ħabs hija deterrent, imma kif naraw mhux dejjem taħdem bħala deterrent daqskemm inkunu nixtiequ aħna. Hija xi ħaġa punittiva, pero’ żgur li m’hijiex xi ħaġa riabilitattiva għaliex meta joħorġu mill-ħabs isiru iżjed esperti. Il-vizzju tad-droga donnu li mhux qiegħed jieqaf u meta joħorġu ma jkollhomx impjieg, ikunu nqatgħu minn mal-familja tagħhom, ikunu nqatgħu mill-kuntatti kollha pożittivi li jkollhom f’ħajjithom, jekk ikollhom, u allura qisek iżjed tkun qed titfagħhom lura milli tgħinhom.  

Aħna naħsbu li apparti li għandhom jisseparaw ir-reat mill-persuna - u fuq din qbilna lkoll fid-drug forum -  tfal taħt it-18-il sena dejjem iridu jiġu mgħejjuna għax ladarba jkunu ċċappsu mas-sistema ġudizzjarja, inutli li titfagħhom il-ħabs.  Anzi trid taqbadhom u tibda tgħinhom fil-pront. Naħseb li kulħadd jaqbel li aħjar jiġu riferuti għall-għajnuna minflok jiġu mitfugħa l-ħabs, anke dawk ta’ ‘l fuq minn 18-il sena, speċjalment jekk ikunu first-time offenders.  Għax irridu ngħidu li individwi taħt it-18-il sena li jkunu  first-time offenders ngħidu li huma tfal u allura forsi narawhom b’mod lenient, imma jista’ ikun ukoll li persuna ta’ 18-il sena jew iżjed  tkun  first-time offender għax forsi tkun għamlet esperiment u nqabdet.  Ċertament ma nistgħux ngħidu li dik il-persuna hija bilfors a hardened criminal  għax għandha ‘l fuq minn 18-il sena.  

Jien m’għandix pretenzjonijiet li ngħid li naf kif se nagħmlu l-liġi.  Nistgħu nagħmlu r-rakkmandazzjonijiet tagħna imma kif se tinkiteb każ ieħor, pero` naħseb li għandu jkun hemm distinzjoni bejn sharing u trafficking.  Persuna li tkun qed tieħu d-droga l-ewwel darba ħafna drabi ma teħodhiex waħedha imma taqsamha ma’ ħaddieħor,  bħalma persuna taqsam  drink  alkaħoliku jew kafe’ ma ħaddieħor. Irridu naraw ir-realta’ u għalxejn ngħidu li qegħdin jiksru l-liġi. Veru li qed jiksru l-liġi, pero’ żewġt iħbieb jew tlett iħbieb li jkunu flimkien u kollha qegħdin bejn wieħed u ieħor f’dik it-triq jixxerjaw id-droga flimkien bħalma aħna nixxerjaw drink, they simply do not consider it that way.  Din hi s-sitwazzjoni reali, Sur President.   

  THE CHAIRMAN:  Il-Viċi Prim Ministru.

  ONOR. TONIO BORG:  Jien naqbel ma’ dak kollu li għedt.  Jien bħalissa qiegħed naqra d-djarju tal-ħabs ta’ Jeffrey Archer li invovlva ruħu ħafna f’tagħlim lit-tfal fuq il-problema tad-droga.  F’dan il-ktieb huwa jgħid li  t-traffikanti stess, id-dealers,  li kienu miegħu l-ħabs qalulu: Mhux ta’ 14 ibdew morru għallmuhom għax dak jaf ikun tard wisq, imma ta’ 11-il sena. Jiġifieri iktar ma taqbduhom kmieni u tmorru tagħmlu lectures kmieni tant aħjar għaliex l-eta’ ta’ kuntatt ma’ din il-problema qiegħda dejjem tiċkien.  

Fuq tal-ħabs tassattiv, kif inhu llum, din tad-deterrent sa ċertu punt hi kif qed tgħid inti għaliex għal min għandu l-vizzju, ma nafx kemm il-ħabs huwa deterrent. Jiġifieri jien wieħed minn dawk li nemmen li b’din ir-regola qegħdin nagħmlu iktar ħsara milli ġid. Jekk imbagħad  xi ħadd m’għandux il-vizzju tad-droga jew anke jekk għandu l-vizzju tad-droga qiegħed jipprova jittraffikaha f’ammonti  li m’għandhom x’jaqsmu xejn ma’ użu personali jew ma’ sharing, allura anke għall-kwestjoni ta’ ġustizzja, apparti d-detterent li inti għamilt xi ħaġa ħażina u għandek teħel, is-soċjeta’ għandha timponi piena talli inti ksirt il-liġijiet tagħha.  Din li l-ħabs tmur biss għar-riabilitazzjoni m’hu veru xejn, Sur President. 

Il-piena għandha diversi aspetti għax għandek l-aspett ta’ deterrent f’ċerti affarijiet għax il-fatt li jekk tisraq tmur il-ħabs, ikun hemm min ikun se jisraq u ma jisraqx għaliex jista’ imur il-ħabs. Għandek ukoll il-kwestjoni ta’ ġustizzja. Jiġifieri inti ksirt il-liġijiet tal-pajjiż u jekk mhux se nagħmlu piena, mhux se jkun hemm differenza bejn tiksirhomx jew le u għandu jkun hemm ġustizzja, fis-sens li ċerti nies fl-interess tas-soċjeta’ jitneħħew miċ-ċirkolazzjoni għal ċertu żmien.  Imbagħad għandek ukoll il-kwestjoni riabilitattiva. Qed ngħid hekk għaliex hawn min jaħseb li inti tmur il-ħabs biss għal skop riabilitattiv, li assolutament mhux minnu.  Pero’ hawn jidher li f’dawn iċ-ċirkostanzi li qed ngħidu x’inhu sharing, x’inhu pussess ta’ droga f’ammonti żgħar u l-eta’, il-ħabs m’huwiex indikat anke kieku l-ħabs m’hemmx id-droga. 

Fil-ħabsijiet kollha tad-dinja hemm id-droga u dan jirrifletti dak li qed jiġri barra, naturalment b’mod iktar diffiċli għax il-prezz ikun ħafna iktar għoli. Imma sakemm m’intix se ssakkar lin-nies u ma toħroġhom qatt barra miċ-ċella, b’xi mod dejjem se jirnexxielhom idaħħlu d-droga. Ma jfissirx li m’għandniex niġġieldu, biex ma tifhmunix ħażin, imma rassenjati li ċertu ammont se jidħol dejjem. Nipprovaw li jkun żgħir kemm jista’ ikun dak l-ammont, kif jagħmlu ħabsijiet oħrajn, imma xorta waħda tidħol.  Imma anke li kieku ma teżistix id-droga ġewwa l-ħabs nemmen li huwa ħażin li dawn in-nies jispiċċaw hemmhekk għax m’hu qed jieħdu assolutament xejn, għax lanqas mill-aspett ta’  deterrent  m’hi qed tirnexxi din il-prattika.  

Ngħiduha ċara u tonda, hawnhekk bħala Caritas qed tgħidu li hemm bżonn jiġi definit b’mod ċar x’jitqies bħala pussess ta’ droga u traffikar u qed tgħidu li tnejn jew iktar li jaqsmu sustanza kimika f’ammonti żgħar m’għandhomx jitqiesu bħala traffikanti.

  THE CHAIRMAN: Meta tgħid tnejn jew iktar, jiġifieri jista’ ikun numru pjuttost kbir, ngħidu aħna, sitta jew sebgħa.  

  MS M’ANNE SWAIN: Grupp ta’ nies.  

  THE CHAIRMAN:  Ma taħsibx li taħt l-iskuża tax-sharing tista` tiffaċilita t-traffikar?  U biex inkompli fuq il-punt ta’ l-Onor. Gonzi, intom ma taqblux ukoll mal-konċett li sharing  jista’ ikun li jkun qiegħed ixerred il-kultura tal-vizzju?

  MS MARIELLA BALZAN (Coordinator - Rehabilitation Project San Blas):  Jien naħseb li rridu nagħtu kas ta’ x’inhi r-realta’.  Tajjeb li aħna naħsbu fuq l-ideali, pero’ ir-realta’ hi - ili 17-il sena naħdem ma’ min jieħu d-droga – li kull bniedem li jieħu d-droga jeħodha ma’ xi ħadd.  Mhux kull bniedem jinqabad imma kull bniedem li jieħu d-droga jeħodha ma’ xi ħadd.  Dak ma jfissirx li kull bniedem  huwa traffikant.  Id-diffikulta’ li qed nara jiena hija kif se tkun taf li xi ħadd verament qed jixxerja jew li xi ħadd qed jagħmel il-flus minn din il-ħaġa. Pero’ naħseb li qed naqblu li sharing  u  trafficking huma żewġ affarijiet differenti.  Il-problema li jmiss issa hija kif se tagħmel żgur li din il-ħaġa ma tiġix abbużata, pero’ qed naqblu li sharing  u trafficking  huma differenti.

  THE CHAIRMAN: Imma sharer qiegħed ixerred il-kultura tal-vizzju tad-droga? Din kienet id-domanda ta’ l-Onor. Gonzi u naħseb li hija domanda li frankament tkun f’moħħ ħafna nies.   Jiġifieri llum xxerja ma’ tifel u għada mar mat-tifel ta’ xi ħaddieħor u xxerja miegħu.  

  MS MARIELLA BALZAN: Dak huwa l-mod kif il-maġġoranza tan-nies jieħdu d-droga. 
  THE CHAIRMAN: L-Onor. Gulia.

  ONOR. GAVIN GULIA: Kull persuna li tabbuża mid-droga taqsamha ma’ ħaddieħor.  L-osservazzjoni li għamilt inti hija interessanti ħafna, Sur President, li x-sharing jista’ ixerred il-kultura tal-vizzju, pero’ dak huwa diskors ieħor.  Xorta waħda dak m’għandux ixekkilna milli naraw jekk għandux ikun hemm distinzjoni bejn ix-sharing  u r-reat aktar serju tat-traffikar.

  MS MARIELLA BALZAN:  Pero’ hemm differenza.   

  ONOR. GAVIN GULIA:  Naqbel miegħek pjenament.  Li rrid ngħid jien huwa li għalkemm huwa veru li x-sharing  fih innifsu jista’ ixerred il-kultura tal-vizzju, ma jfissirx li minħabba dik il-possibbilta’, jekk mhux probabbilta’, m’għandniex nesploraw għandux ikun hemm distinzjoni bejn sharing  u trafficking għax allura biex nassiguraw ruħna li m’għandhiex tixxerred il-kultura tal-vizzju, inkomplu nekwiparaw ix-sharing mat-trafficking. Din hija l-kwestjoni kollha.  

Jien naħseb li l-osservazzjoni li għamilt int, Mr Chairman, kienet interessanti ħafna u hija realistika ħafna, pero’ dik m’għandniex imbagħad nużawha bħala raġuni jew skuża biex ma nagħmlux id-distinzjoni bejn it-traffikar u x-sharing.  Irridu noqogħdu attenti li meta niġu biex nagħmlu dik id-distinzjoni bejn traffikar u sharing ma noħolqux ċirkostanzi fejn ikun it-traffikant li mbagħad jinqeda bix-sharing  biex jiskolpixxi ruħu mir-reat.  Jiġifieri jekk se jkun hemm qbil li rridu nagħmlu xi ħaġa fuq sharing,  l-emenda trid tkun mirquma b’mod li ma tħallix bibien miftuħin lit-traffikanti tad-droga. That is going to be the great challenge  meta niġu biex niktbu l-liġi.

  THE CHAIRMAN:  Mela hawnhekk qed insemmu żewġ elementi ta’ tħassib, it-tixrid tal-kultura tal-vizzju u li ma nagħtux leeway lit-traffikant.  

  MS M’ANNE SWAIN: Jien nixtieq nagħmel kumment dwar dak li għadu kif qal l-Onor. Gulia. L-ewwelnett huwa diffiċli ħafna biex tiddetermina x’inhu l-fattur li qed imexxi l-kultura tad-droga.  Bħalissa bil-liġi kif inhi, il-kultura  tad-droga qed tiżdied u żgur ma nistgħux ngħidu li jekk ix-sharing  jiġi definit b’mod differenti se tinbidel il-kultura.  Anzi għax f’Malta hawn il-kultura tad-droga hawn ix-sharing.  Jiġifieri tista’ tifhimha mod ieħor. Huwa diffiċli ħafna biex tiddetermina x’inhu dak li qed iwassal biex titwessa` l-kultura tal-vizzju tad-droga u trid tagħmel studju xjentifiku kważi. Hemm ħafna fatturi oħra bħal, per eżempju, mezzi iktar faċli biex forsi tiġi importata d-droga, il-fatt li l-prezz ta’ l-eroina m’huwiex daqshekk għoli, l-availability, eċċ.   Barra minnhekk aħna qegħdin ninsew punt ieħor li ma xtaqtx inħallih barra f’din id-diskussjoni. 

Minħabba li qegħdin nipprovaw niddefenixxu x-sharing  kif inhi, anke fi problemi ta’ accidental overdose għandna problema serja.  Ħafna drabi jekk ikun hemm tnejn jew tlieta minn nies jieħdu d-droga fl-istess kamra flimkien u xi ħadd minnhom ikollu overdose,  l-oħrajn iħossuha diffiċli ħafna biex jeħduh l-isptar u jippreżentawh bħala vittma ta’ accidental overdose. (Interruzzjonijiet)

  THE CHAIRMAN: Imma  considering  li dan huwa pajjiż żgħir u li kulħadd jaf lil kulħadd. (Interruzzjonijiet)

  MS MARIELLA BALZAN: Din hija problema serja u forsi m’intomx tgħixu f’dan il-field għax kellna sitwazzjonijiet fejn litteralment iċemplu lilna ….. (Interruzzjonijiet) 

  THE CHAIRMAN:  Mhux qed ngħid li mhux qed jiġri hekk imma qed nistaqsu:  Jekk iddaħħal il-kwestjoni ta’ sharing  se tnaqqasha dik jew le?   

  MS MARIELLA BALZAN: Iva, jien 100% sure.  

  THE CHAIRMAN:  Anke meta nafu li din hija soċjeta’ żgħira u limitata u kulħadd jaf lil kulħadd? (Interruzzjonijiet)

  ONOR. GAVIN GULIA: Apparti minn hekk, jiena ma nemminx li jekk ix-sharing  ma nibgħux nikkonsidrawh bħala traffiking allura mhux se naraw iktar kadavri fit-toroq għax jiddampjawhom. Jien personalment inħoss, bħalma donnok qiegħed taċċenna inti, li minħabba li aħna komunita` żgħira ma jkunux iridu jimmedisimaw ruħhom ma’ dik it-traġedja u allura jagħmlu dak li jagħmlu. Pero’ nagħmlu ħażin jekk naħsbu li jekk ix-sharing  ma tibqax ekwiparata mat-trafficking allura mhux se jagħmlu hekk għaliex il-pulizija xorta waħda tista’ - u naħseb li jaf jgħidilna fuq hekk Mr Paul Debattista - takkuża lill-persuna jew lill-persuni li jkunu xxerjaw id-droga mal-persuna li traġikament tmut aċċidentalment. Jistgħu jakkużawha anke bi qtil involontarju. Jiġifieri minkejja li kieku kellna naqtgħu x-sharing mit-trafficking  ma jibqax jiġi imputat lil dawk il-persuni li jkunu qegħdin mal-persuna qabel mietet, xorta waħda l-pulizija tista’, jekk tħoss li hemm ċirkostanza, tipprosegwixxi kontra l-persuni l-oħra u takkużahom bi qtil involontarju li fil-fatt iġorr piena.

  MS MARIELLA BALZAN: Ħalli nispjega xi ħaġa oħra. Kif diġa` gedt jiena ili 16 jew 17-il sena naħdem ma’ nies li għandhom il-problema tad-droga. Ħafna snin ilu kien hemm l-opportunita’ li meta n-nies li qed jieħdu d-droga flimkien u xi  ħadd minnhom ikollu overdose, setgħu jieħdu lil dik il-persuna għand tabib jew tabiba għall-għajnuna.  Kienu jagħmluha u ma kenux iħallu lill-ħbieb tagħhom imutu. Meta s-sitwazzjoni nbidlet u ma setgħux jieħdu l-ħbieb tagħhom għand it-tabib mingħajr ma jiġu charged with manslaughter or attempted manslaughter waqfu għax beżgħu. (Interruzzjonijiet) Iva, hemm differenza għax jien kelli l-esperjenza ta’ nies li jċemplu l-Caritas, ikellmu lilna bit-telephone u jgħidulna li l-ħabib jew il-ħabiba tagħhom għandhom overdose u jitolbuna biex immorru għalihom ħalli nsalvawhom, għax jibżgħu li jekk jeħduhom l-isptar se jkollhom sentenza ta’ ħabs.

  MS M’ANNE SWAIN: Jien nixtieq nikkonkludi l-preżentazzjoni tiegħi billi ngħid li l-Caritas  bl-ebda mod m’hi qed  tirrakkmanda li l-liġi ssir ħafifa b’mod li t-traffikanti jkunu jistgħu jimmanipulaw is-sitwazzjoni. Bl-ebda mod m’aħna qed ngħidu hekk, speċjalment għal dawk li jkunu reċedivi. Aħna qegħdin ngħidu li l-ewwel ħaġa li għandha tiġi ttentata hi li bniedem jingħata ċans jiġi riabilitat. Dak li qed ngħidu.  Bħalissa kif inhi l-liġi, anke jekk bniedem jgħid lil sieħbu minn fejn għandu jixtri d-droga jitqies bħala traffikant. Jiġifieri d-definizzjoni hi verament  narrow.  Hemm il-minimu li l-imħallef jista’ jagħti sitt xhur ħabs. Aħna nħossu li l-imħallef għandu jkollu ċans jindaga sew u jara ċ-ċirkostanzi ta’ l-individwu – dawn ikunu żewġt jew tlett iħbieb li ġieli dehru anke quddiemu stess għax jieħdu d-droga - biex ikun jista’ jgħid min hu proprju sharer  jew traffikant.

  THE CHAIRMAN:  Aktar rimarki?  L-Onor. Franco Galea.

  ONOR. FRANCO GALEA: Milli qed nifhem, il-punt li qed nipprovaw nagħmlu mhux eżattament relatat as such  mal-kwestjoni tax-sharing, iżda minħabba l-mod li bniedem jista’ jiġi llejbiljat mis-soċjeta’.  Hija ċara li l-konċett ta’ bniedem li se jixxerja d-droga - ejja ngħidu li bniedem qiegħed jixxerja l-cannabis - wieħed għandu jikkonċentra fuq il-quantum.  Waqt riċerka li għamilt jien skoprejt li minn gramma sustanza tista’ toħroġ għaxar porzjonijiet. Voldieri jekk bniedem isibli gramma jew tnejn, dak assolutament m’huwiex każ li wieħed jista’ iqisu bħala  sharing għax altru li ssib joint u altru ssib gramma.  Voldieri hemm distinzjoni ta’ baħar jaqsam għax jien ma naħsibx li bniedem ipejjep għaxar grammi f’ġurnata.  Jien naħseb li l-cannabis huwa l-istepping stone  tad-droga li hija ikbar.  Jien mhux qed nidħol affini ta’ x’sentenza rridu nagħtuh  jew kif se naġixxu. Pero’ irridu naraw li anke bħala cannabis per se, din hija stepping stone  tal-problemi.  Jiena ma naħsibx li bniedem se jmurlek mill-ewwel fuq l-eroina jew fuq affarijiet oħra.  Naħseb li llum il-ġurnata jew imorru fuq xi cannabis jew inkella fuq ecstasy, jew qabel kollox, forsi jibdew iħalltu xi mediċini oħra bħal kalmanti.  

Fl-Italja fil-bidu tas-snin ’80 kien hemm ċentru li kien immexxi minn ċertu Andrea Muccioli li kien irnexxielu joħloq konċett ta’ global village fejn inti  tista’ takkomda nies b’dawn it-tip ta’ problemi, fejn għalkemm wieħed ma jistax jgħid li dawn huma ħabsin imma  lanqas ikunu qegħdin f’xi holiday camp, u hemmhekk ikunu jistgħu jiġu riformati b’mod edukattiv. Fost dawk li kienu daħlu f’dan iċ-ċentru kien hemm minn kompla l-istudju tiegħu hemmhekk, spiċċa żżewweġ u għamel familja. Jiġifieri wieħed jista’ jikkonsidra u jara fil-futur x’jista’ jagħmel fuq dan li qed ngħid jiena. 

Waħda mill-affarijiet li ssemmiet hija li ġieli jkun hemm xi żewġt iħbieb li jkunu qed jixxerjaw id-droga u wieħed minnhom tiġih ħażin u l-ieħor minflok jgħin lill-ikbar ħabib  tiegħu, jaqbad u jwaddbu f’nofs ta’ triq u jħallih imut. Jistax isir speċi ta’ helpline, kif hemm barra minn Malta, ħalli jekk allaħares qatt bniedem li jkun qed juża d-droga u jinqalagħlu xi inċident, għallinqas sieħbu jkun jista’ imur f’telephone booth u jċempel lil xi ħadd u jgħidlu li sieħbu ġie overdose ħalli jiġu jslavawh.  Dik hija l-priorita` tiegħi f’dan l-intervent li qed nagħmel.  

Biex nagħlaq, irrid naqla` punt daqsxejn kontroversjali għas-sempliċi raġuni li forsi m’iniex daqshekk intiż fuqu. Jidhirli li fil-passat konna ftaħna l-opportunita`, naħseb minħabba l-problema ta’ l-użu ta’ siringi biex nevitaw mard infettiv, fejn tramite id-detox centre, il-gvern beda jagħti siringi meta bniedem ikollu bżonnhom.  Jista’ jagħti l-każ li ġieli kien hemm xi abbuż, fis-sens li bniedem minflok jieħu waħda jieħu xi tużżana u mbagħad waqt li l-ispaċċatur ikun qed ibigħ id-droga, jipprovdi anke s-siringa lil dak li jkun qed jixtri mingħandu? 

Fuq l-issue tax-sharing irrid ngħid li jekk ma noqogħdux attenti jista` jkun li niftħu pjaga kbira. Għaliex? Għax jista’, per eżempju, ikun hemm barman li jbigħ ammont ta’ droga lil xi individwu u mbagħad meta jinqabad jgħidlek li kulma biegħlu kien joint.  Jidher li kulħadd qed jaqbel fuq dan il-punt. L-argument tiegħi m’huwiex l-atteġjament tagħna lejn dak il-bniedem li forsi ħa joint, imma rridu nikkonċentraw iżjed fuq min jista’ ibigħ dak il-joint. Jiena bħala ġenitur ma naċċettax li jiġi ħabib tat-tifla tiegħi u jagħtiha xi joint biex tpejjipha. Veru li ħadd m’hu se jqiegħed is-sigarett f’ħalq dak li jkun, iżda hemm ċirkostanzi li wieħed irid jaħseb fuqhom għax kif tafu, il-peer pressures illum il-ġurnata huma ħafna iktar differenti milli kienu fi żmieni u fi żmien missirijietna.    
  THE CHAIRMAN: Grazzi.  Aktar rimarki? L-Onor. Gonzi. 

  ONOR. MICHAEL GONZI:  You are the experts għax intom ilkom fuq dan ix-xogħol għal dan iż-żmien kollu. Imma intom taħsbu li jekk inbiddlu parti mil-liġi u ngħidu li x-sharing huwa xi ħaġa differenti minn trafficking, il-problema tad-droga se tonqos? Jiena personalment naħseb li jekk inbidlu t-terminoloġija ta’ trafficking biex nagħmlu distinzjoni bejn sharing u trafficking se niftħu Pandora’s box u se jkollna iktar problemi. Jiena naħseb li għandu jkun fid-diskrezzjoni tal-ġudikant li jaġġusta s-sentenza according to the situation. Jiġifieri I tend to start thinking on those lines, għalkemm nibża’ wkoll. Imma naħseb li jekk naqbdu u ngħidu li se nagħmlu distinzjoni bejn sharing u trafficking se nkunu qed niftħu ħafna u nagħmlu iktar ħsara.  

  THE CHAIRMAN:   Aktar rimarki?  L-Onor. Coleiro.

  ONOR. MARIE LOUISE COLEIRO: Mr Chairman, l-ewwelnett niskuża ruħi li ma kontx hawnhekk qabel għax kont qed nitkellem fil-plenarja u ma tistax tkun f’żewġ postijiet f’daqqa.  Jiena nħoss li huwa importanti ħafna li jkun hemm distinzjoni bejn sharing u trafficking, imma distinzjoni li tkun ċara ħafna.  

L-Onor. Gulia fl-aħħar intervent tiegħu kien qed ikun very specific u naqbel miegħu perfettament għax huwa  importanti li l-liġi tinbidel b’tali mod li tkun verament mirquma ħalli żgur ma jkun hemm l-ebda loophole li tagħti lok għat-traffikant li jispiċċa jieħu a jolly ride.  Nafu li t-traffikant huwa l-brain box u allura aħna rridu nkunu that extra brain box biex ma nħallulux it-toqob minn fejn ikun jista’ jgħaddi u jispiċċa jieħu a jolly ride minn fuq il-ġenwinita` tagħna. Pero` naħseb li mhux il-bidla fil-liġi biss irid ikun hemm imma jrid ikun hemm ukoll bidla fis-sistema ta’ kif jiġu proċessati dawn in-nies.  Naturalment qed nirreferi għall-vittmi tad-droga, jiġifieri għal min beda jabbuża mid-droga forsi bi ksuħat jew b’riżultat ta’  peer pressure u spiċċa dipendenti fuqha.  Għat-traffikant m’għandix ħniena assolutament, jiġifieri s-sistema għalija għandha tiħrax iktar. 

Niftakar li ftit tas-snin ilu fil-bidu tal-leġislatura l-oħra, kienu ġew xi esperti Amerikani hawn Malta u kienu kellmuna fuq din il-problema tad-droga. Kienu  preżenti fost l-oħrajn Dr Lawrence Gonzi, dak iż-żmien kien ministru għall-politika soċjali, il-Ministru Austin Gatt u xi membri oħra min-naħa ta’ l-oppożizzjoni u f’din il-laqgħa li kellna magħhom kienu kellmuna fid-dettall fuq dawk li huma jsejħu drug courts. L-idea, minn dak li niftakar jien, kienet li tkun għażla tal-persuna - dawn in-nies li qed ngħid li għandna nħarsu lejhom b’lenti differenti - jekk jiġix proċessat fil-qorti normali jew jidħolx fid-drug court u jekk jagħżel din ta’ l-aħħar,  ikun qed jgħid li jrid jidħol fi programm biex jirriforma ruħu. Naħseb li bħala pajjiż m’għandniex nitilquha din l-idea. Jiġifieri għandna nikkonsidraw li jkollna xi tip ta’ sistema differenti ta’ kif nipproċedu fuq dawn in-nies.  

Ħaġ’oħra li rrid ngħid hi li ma nafx jekk hux qed isiru l-pre-sentencing reports meta niġu fuq dawn it-tip ta’ persuni. Sa ftit ilu konna nisimgħu - ma nafx illum  għadhiex l-istess l-istorja - li kien diffiċli biex tagħmel pre-sentencing report għax ma kienx hemm biżżejjed nies biex jagħmlu dawn il-pre-sentencing reports. Jekk m’iniex sejra żball ħafna drabi dan l-inkarigu kien jaqa’ f’idejn il-probation officers jew is-social workers.  Naħseb li l-pre-sentencing report - mhux biss għal dawn in-nies bil-vizzju tad-droga,  pero` bħalissa fuqhom qegħdin nitkellmu - jgħin ħafna lill-ġudikant biex iħares lejn il-persuna fil-perspettiva proprja tagħha u allura l-liġi tkun tista’ tiġi applikata b’mod mirqum u speċifiku ħalli ma jkunx hemm loopholes fejn xi  traffikant jiżgiċċalna minn xi ħaġa li telqet minn punt ġenwin  u allura b’dan il-mod ikun hemm ukoll ċertu fast track system. 

Jiena nemmen ħafna f’din il-fast track system għax iltqajt ma’ diversi persuni li kellhom skirmishes ta’ 15-il sena, 16-il sena u spiċċaw għaddew il-proċeduri meta kellhom 20 sena. Kienu laħqu daħlu f’kors l-universita`, sabu impjieg u f’daqqa waħda ġew proċessati u sabu ruħhom fil-faċilita` korrettiva ta’ Kordin.  Naf persuna li kont dħalt personalment fil-każ tagħha għax weħel xahar ħabs. Dan kien irriforma ruħu, sab job u kien każ verament pjetuż. Niftakar tgħidx kemm kont tkellimt ma’ nies biex nikkonvinċu lill-employer tiegħu sabiex jissapportih xahar il-ħabs - għax bilfors ried jagħmlu - ħalli ma nissfrattawlux il-kumplament ta’ ħajtu. Għalhekk jien semmejt il-kwestjoni tas-sistema.  Mhux biss biex il-ġudikant ikun iktar mgħejjun u l-judgement li jkun hemm ikun veramnet within the context tal-ġenwinita` tagħna biex nagħmlu differenza bejn sharing u trafficking, imma wkoll biex min qed jirnexxielu joħroġ minnha ma ngerfxulux ħajtu once li jkun issettjat, għax qed ikollna minnhom dawn.  

Jiena kważi ta’ kull sena mmur l-graduation tal-Caritas u naħseb li wieħed mill-appelli komuni li jagħmel Mons. Victor Grech, li żgur huwa persuna b’hands-on kbira f’dan il-qasam, huwa proprju li se jkun hemm xi ħadd li wara li jkun għadda l-programm se jispiċċa jitla’ l-qorti u se jerġa’ jibda t-trawma kollha ta’ ħajtu mill-ġdid. I think this should be in our vision as well biex mhux biss inħarsu lejn il-leġislazzjoni imma lejn the whole system. Hekk jew hekk bħalissa għaddejjin minn diversi biċċiet ta’ leġislazzjoni  fejn qegħdin inbidlu xi ftit jew wisq is-sistemi ta’ kif nagħmlu l-proċeduri ġudizzjarji fil-qrati.  

  THE CHAIRMAN:  Grazzi.  L-appell tiegħi huwa li r-risposti għal dawn id-domandi, li kienu pjuttost estensivi, ikunu straight to the point u nitlobkom biex kemm jista’ jkun iżżommu dejjem fil-qosor.  Ms M’anne Swain.

  MS M’ANNE SWAIN:  Mr Chairman, l-ewwelnett se nibda billi nagħmel riferenza għal dak li qalet l-Onor. Coleiro. Fil-fatt kien punt li xtaqt nalludi għalih pero` insejt.  Aħna għandna klijenti li jkunu ilhom li spiċċaw il-programm ta’ riabilitazzjoni għaxar snin, ikunu sabu mpjieg tajjeb, issettiljaw, iżżewġu, bdew irabbu familja u mbagħad jiġu proċessati fil-qorti għal xi reat li jkunu għamlu qabel ma jkunu daħlu għall-programm u jerġgħu jintbagħtu l-ħabs. Ovvjament dan iħassar il-proċess ta’ ħajjithom kollha u tal-familja tagħhom.  

Irrid ngħid ngħid ukoll li labelling u sharing huma żewġ affarijiet differenti u fil-fehma tiegħi għandhom jitqiesu bħala xi ħaġa differenti.  Bħalissa veru li n-nies li jinqabdu b’pussess jew traffikar ta’ droga jiġu labelled bħala tali. Fil-fatt meta jispiċċaw mill-programm ħafna drabi jsibuha diffiċli biex isibu mpjieg. Jekk huma jammettu li kienu fi programm ta’ riabilitazzjoni jista’ ikun il-każ li l-employers jirrifjutaw li jħaddmuhom bil-ktieb tax-xogħol. Ġieili anke jipprovaw jġegħluhom jiksru l-liġi.  Imma sharing hija totalment xi ħaġa differneti.  

L-Onor. Franco Galea qal li qed jitqassmu s-siringi u jista’ ikun li hemm min qed jabbuża, fis-sens li t-traffikant imur jiġbor is-siringi u meta jbigħ id-droga lil xi ħadd jissupplixih bis-siringa wkoll. Kieku jiġri hekk tkun ħaġa tajba ħafna imma sfortunatament ma jagħmlux hekk għax ma jagħtuhomx. Jiena ngħid li mhux biss għandhom jagħtuhom is-siringa imma kieku jkun tajjeb ukoll li jipprovdulhom l-imgħarfa wkoll għax meta jinjettaw jużaw imgħarfa u meta jagħmlu sharing bil-paraphernalia jista’ ikun li jekk xi ħadd ikun infettat dik l-infezzjoni tgħaddi. Jiġifieri aħna favur ħafna li s-siringi mhux talli jkomplu jitqassmu talli jibqgħu jitqassmu iżjed.  

  ONOR. FRANCO GALEA: Il-punt tiegħi kien li nistgħu niftħu orizzonti ġodda.  Il-problema li qegħdin naraw fuq ix-sharing hija biex dik il-persuna li tgħaddi d-droga for personal use lil xi ħaddieħor ma jitqiesx bħala traffikant. L-argument fil-preżent huwa li dik il-persuna ma tiġix labelled bħala traffikant.  Jiġifieri l-argument tal-labelling li ġibt jiena jreġi f’dan il-kontest.  

  MS M’ANNE SWAIN:  L-aħħar punt  li rrid inżid ma’ dak li għedt qabel meta kont qed ngħid li nixtiequ li l-liġi għandha tiġi iżjed flessibbli,  bl-imħallef jingħata daqsxejn iżjed leeway u jkun jista’ jagħmel ġudizzju iktar profond, huwa li forsi dak għandu jiġi abbinat mal-proċess riabilittattiv u jkun hemm konsultazjzoni iżjed ma’ aġenziji li jkunu qegħdin jipprovdu riabilitazzjoni u li tittieħed very much into consideration.  

 THE CHAIRMAN: Grazzi. Jiġifieri intom qegħdin taqblu li x-sharing  m’għandux bilfors jibqa` iġorr il-piena ta’ ħabs.  

Ngħaddi issa l-kelma lil Mrs Camilleri, senior probation officer. Inti ħadt il-feeling tad-domandi u naħseb li tista’ tweġibhom fil-kors tal-preżentazjzoni tiegħek u nitolbok li kemm jista` jkun tkun fil-qosor għax il-ħin qiegħed jagħfas. 

  MS MARIELLA CAMILLERI (Senior Probation Officer – Probation Services Department): Mr Chairman, nixtieq nibda bil-kwestjoni tal-pre-sentencing reports li semmiet l-Onor. Coleiro.  Fil-Probation Act qiegħda mniżżla b’mod speċifiku li l-pre-sentencing report irid isir minn uffiċjal tal-probation u mhux minn social worker. Sfortunatament in-numru ta’ PSRs żdied b’madwar 100%,  pero` n-numru ta’ uffiċjali tal-probation ma żdiedx bl-istess rata. il-pre-sentencing report huwa għodda immensa fis-sistema tal-ġustizzja kriminali. Permezz tal-pre-sentencing report wieħed jista’ jikkjarifika ħafna minn dawn il-mistoqsijiet li ġew imqanqla llum, fosthom f’liema ċirkostanzi mhux se nidħlu fl-aspett investigattiv tal-pulizija. Il-pre-sentencing report isir meta l-persuna tkun instabet ħatja jew ammettiet ir-reat. Il-pre-sentencing report mhux se jinġieb bħala prova, pero` fih jiġi speċifikat jekk il-persuna involuta hiex verament first-time offender - mhux billi jiġi akkużat l-ewwel darba għax jista’ jkollu record ta’ ħames snin abbuż mid-droga u jkun inzerta nqabad l-ewwel darba ta’ 22 sena - jiġu investigati ċ-ċirksotanzi soċjali tal-persuna, il-background familjari, jekk hux ġej minn familja kriminoġenika u din it-tip ta’ informazzjoni.  Qiegħda tintuża ħafna u l-utilita` tagħha bħalma qegħdin naraw hija kbira. 

Ħaġ’oħra importanti wkoll, minn dak li ddiskutejna llum jidher li l-lakuna teżisti bejn arrest u arraignment.  Fil-Probation Act, li ġiet mibdula kompletament s-sena l-oħra, hemm l-hekk imsejħa provision order of supervision.  Din il-provision order of supervision tgħid li once li persuna tiġi mressqa l-qorti,  jista’ jiġi appuntat uffiċjal tal-probation mill-qorti u naraw l-andament tal-persuna, nirreferuh fejn irridu nirreferuh sakemm tinqata’ s-sentenza.  Jiġifieri jekk is-sentenza tinqata’ ħames snin wara, matul dawn il-ħames snin din il-persuna tkun qed tiġi segwita minn uffiċjal tal-probation. Allaħares kull każ li jkun hemm jiġi riferut għal provision order of supervision għax kieku rridu 200 probation officers. Jiġifieri m’hijiex qed tiġi applikata daqshekk widespread. Pero` hija għodda li teżisti u jekk tittieħed iktar bis-serjeta` f’sens ta’ riżorsi,  tkun tista’ tiffaċilita ħafna minn dawn il-problemi li semmejna llum wkoll. Jiġifieri għodda fil-liġi hemm diġa`, imma b’daqshekk ma jfissirx li ma jistgħux jiġu indirizzati ċerti changes fil-liġi.  

Waħda mill-affarijiet li tkiddna ħafna fl-uffiċċju tal-probation hija li jkollok persuna u wara ċertu żmien li tkun qiegħda tajba – din semmietha anke s-Sinjura Swain - għamlet il-programm, ħarġet fil-komunita`, sar ħafna input mid-dipartimenti tal-gvern u mill-aġenziji involuti, dak ix-xogħol kollu jxolji minħaba sentenza ta’ ħabs li tingħata. Mhux qed ngħidu li għandha tkun in-norma li jsiru dawn il-bidliet, pero` jista’ ikun li jkun hemm eċċezzjonijiet li jimmeritawha. Jiġifieri jista’ ikun hemm każijiet - bħalma semma’ l-Onor. Gulia fejn jingħataw suspended sentence  - fejn persuna tagħmel xogħol bla ħlas fil-komunita` talli tkun għamlet xi ħaġa ħażina.  (Interruzzjonijiet)  Hija incorporated pero` ma tapplikax għat-traffikar.  Għandu jkun hemm distinzjoni bejn ċerti tipi ta’ sharing - u mhux qed ngħid li għandha tkun widespread imma jkunu the exceptions - speċjalment f’każijiet fejn għandek nies li jkunu ilhom riabilitati s-snin u hemm minnhom li jibqgħu jħallu samples tal-urine il-Caritas jew is-Sedqa  to prove that they are clean. Huwa importanti li nagħtu kas ta’ dawn it-tip ta’ exceptions. Ovvjament m’intix se titfa’ junkie jagħmillek xogħol fil-komunita`, irid ikun verament riabilitat. Hemm ċerti nies li posthom still huwa l-ħabs u għalhekk għandu jibqa’ l-ħabs għax huwa importanti li ċerti nies jibqgħu jintbagħtu hemm.  

Punt ieħor li jippreokkupana huwa l-overdose. Bħalma ntqal qabel, tajjeb li jkun hemm sistema biex bniedem iħossu komdu jagħmel rapporti mill-aspett mediku għax dik hija xi ħaġa li nsibuha ma’ wiċċna wkoll.  Dwar l-arrest referral irrid ngħid li fil-UN standard minimum rules for the administration of juvenile offenders (1985) ġie speċifikat li – 

"Consideration shall be given wherever appropriate to dealing with juvenile offenders without resorting to formal trial by the competent authority. The police, the prosecution or other agencies dealing with juvenile cases shall be empowered to dispose of such cases, at their discretion, without request to formal hearing."

Din qiegħda speċifikata fil-UN minimum rules ta’ l-1995, illum qegħdin fl-2004 u għadna ma nxommuhiex. Jiġifieri naħseb li huwa importanti li at least ta’ eta` żgħira tinbeda. Mhux qed ngħid li ta’ eta` akbar neskluduhom kompletament, imma rridu nibdew minn x’imkien u naħseb li minn hemmhekk irridu nibdew.  

  THE CHAIRMAN:  Jiġifieri inti qed taqbel ukoll li x-sharing ma jibqax bilfors iġorr miegħu l-piena ta’ ħabs.  

  MS MARIELLA CAMILLERI: M‘għandhiex tkun daqshekk tassativa. Għandu jkun hemm leeway għal ċerti eċċezzjonijiet u jrid ikun hemm raġuni speċifikata għaliex hija eċċezzjoni.  

  THE CHAIRMAN:  L-Onor. Gulia.

  ONOR. GAVIN GULIA: Jiena narak ħafna l-qorti u naf li jkollok kuntatt regolari ma’ min ikollu l-vizzju tad-droga, inkluż nies li jittraffikawha. Ma nafx jekk qattx kellek kuntatt - jekk kellek niddubita kienx bl-istess frekwenza man-nies li inti tagħmilha magħhom prattikament kuljum - ma’ nies li jagħmlu sharing  tad-droga.  Mill-esperjenza vasta tiegħek ma’ nies li missew mad-droga u abbużaw minnha, apparti li jidher li hawn sentiment ġenerali ta’ distinzjoni bejn sharing u trafficking, fiżikament irravviżajt xi differenza bejn it-trafficker u x-sharer?  Differenza fil-bżonn ta’ treatment jew anke differenza fl-għemil stess ta’ sharing u trafficking?

  MS MARIELLA CAMILLERI: Mhux qed inserraħ fuq statistika ppruvata, se nitkellem fuq ċifra minn moħħi. Pero` milli nista’ nosserva madwar 80% tal-persuni li jużaw id-droga - u qed inkun kawta fiċ-ċifra - huma wkoll traffikanti. Jiġifieri meta qed nagħmlu leġislazzjoni potenzjalment din se tolqot 80% tal-persuni li jużaw id-droga. Persuna li tuża d-droga rari ħafna tista’ tissapportja l-habit tagħha permezz ta’ xogħol regolari. Jiġifieri din se jkun hemm min jisraq - u  mhux kulħadd kapaċi jisraq - se jkun hemm min jiffroda u normalment jittraffikaw. Jekk tiġi l-okkażjoni kollha jagħmluha.  Jekk qiegħed f’sitwazzjoni li se tibdel il-liġi se taffettwa potenzjalment dawn in-nies kollha.  Reċentement nistgħu ngħidu li kien hemm ċerti bidliet fl-approach, Fil-fatt kellna persuni li setgħu easily jinġabu akkużati fuq trafficking by sharing imma l-akkuża ġiet  aktar fuq pussess.  Jiġifieri dawn l-affarijiet qegħdin ninnotawhom. 

  THE CHAIRMAN:  Imma kif tista’ titlob għal distinzjoni jekk qed tgħid li kważi kulħadd huwa traffikant?  

  MS MARIELLA CAMILLERI:  Għaliex mill-aspett legali meta tiġi mressaq fuq każ se jkun hemm aspetti differenti li se jiġu meqjusa. Pero` in actual fact ħafna minnhom jittrafikaw, pero` ma nistgħux ngħidu li huma dawk it-tip ta’ traffikanti li ma jeħdux droga u jbigħuha.  Qed nitkellem fuq traffikar of those  who just want  to sustain the habit.  

  ONOR. MARIE LOUISE COLEIRO: This is the point I wanted to make. Aħna tlaqna mill-punt tad-distinzjoni bejn sharing u trafficking, being very careful and being eyes wide open li rridu noqogħdu attenti meta ngħidu sharing xi tfisser. Immm naħseb li rridu noqogħdu attenti wkoll meta ngħidu xi tfisser trafficker għax it-trafficker li qed jittraffika to sustain his habit is a type of trafficker, imma dak it-trafficker li huwa l-baruni  li lanqas biss imissha d-droga u qiegħed hemm biss biex iħaxxen il-but, dak traffikant ukoll tgħidlu għalkemm  ħafna drabi dak huwa l-persuna li qatt ma tinqabad.  Iridu noqogħdu attenti għax inkella nkunu qegħdin induru f’ċirku. Il-mod kif is-sinjorina spjegat, li 80% huma traffikanti, we might as well call it a day u ngħidu nħallu kollox kif inhu għax hawn maġġoranza assoluta ta’ traffikanti. Forsi tgħiduli: Imma dawk l-20% ma tagħtix kashom?  

Jiena ngħid li dawk l-20% forsi ma jkunux qegħdin jittraffikaw imma probabbilment ikunu qegħdin jisirqu lil ommhom mid-dar biex isostnu l-vizzju, jew inkella huma nies tal-mezzi fejn money is available at home u allura mhux qed ikollhom jirrendu ruħhom għal tip ta’ reati oħra.  I think we have to be very careful even with traffickers.  Daqskemm qegħdin attenti biex ngħidu x’irridu nfissru b’sharing biex ma nħallux min jgħaddi mit-toqob, daqshekk ieħor irridu noqogħdu attenti biex ngħidu x’irridu nfissru bi traffikant għax għalija li traffikant to sustain his habit jispiċċa jmur jisraq lil dik il-mara xiħa rridu nieħdu ħsiebu b’ċertu mod. Għaliex? Għax dak li qed jagħmel mhux qed jagħmlu b’għajnejh miftuħin beraħ, qed jagħmlu mhux għax irid jisraq imma għax f’moħħu għandu li jew irid ipejjep il-joint jew irid ifaqqagħha.  

  THE CHAIRMAN: Imma to sustain his habit dan qed jirrovina lil ħaddieħor. X’inhi l-pożizzjoni tagħkom fuqha?  

  MS MARIELLA CAMILLERI: Ma jfissirx li bl-iskuża to sustain his habit kollox jgħaddi.  Għalhekk bqajt insostni fuq exceptions minħabba li hemm biċċiet minnhom li jkunu qegħdin jirrovinawlek….  Aħna stess nagħmlu denunzji fil-qorti sabiex dan jiġi sentenzjat il-ħabs. 

  ONOR. GAVIN GULIA:  Pero` l-istatement li għamilt inti huwa perceived li huwa qawwi li 80% tal-persuni li jieħdu d-droga li jinkludi x-sharers huma traffikanti. Naf x’qed tgħid, pero` minkejja dik id-deskrizzjoni li qed tagħti xorta waħda tagħmel id-distinzjoni bejn it-traffikar li jagħmlu u x-sharing kif qed nifhmuh f’dan il-kumitat. Jiġifieri minkejja li wieħed minn dawk it-80% li qed issemmi inti f’ħajtu xi darba ttraffika biex isostni l-vizzju tiegħu - fis-sens li mar, sab il-persuna, biegħhielu, ħa l-flus u għamel qligħ u mar għamel dak li għamel bihom - wisq probabbli mar xtara d-droga jew żamm ftit mid-droga li ngħatatlu biex jitraffikaha ħalli jużaha għalih innifsu. (Interruzzjonijiet) Pero` meta tgħid li 80% mit-traffikanti huma sharers, imbagħad waslu f’ċerti ċirkostanzi li kienu żewġt ħbieb, hu traffikant huwa nnifsu u għaddiha lill-ħabib tiegħu ...  Qed nifhmek sew?

  MS MARIELLA CAMILLERI:  Li għedt huwa li persentaġġ għoli tal-persuni li jieħdu d-droga jbigħuha sabiex ikunu jistgħu jsostnu l-habit tagħhom. Dak hu li għedt u nisħaq fuqha din.  

  ONOR. GAVIN GULIA: Jiġifieri l-att tax-sharing inti m’intix qed tekwiparah fuq l-istess livell ta’ trafficking fejn wieħed qed ibigħha biex jagħmel il-qligħ. X’inhu l-iskop tiegħu biex imur jixtri d-droga huwa argument kompletament differenti.  Jiġifieri inti tagħmilha d-distinzzjoni bejn sharing u t-trafficking minkejja li 80% minnhom huma traffikanti.

  MS MARIELLA CAMILLERI:  Iva, nagħmilha xorta waħda.  

  THE CHAIRMAN:  Jekk m’hawnx iktar domandi nistgħu nagħlqu bl-assistent kummissarju tal-pulizija.  

  MR PAUL DEBATTISTA (Assistant Kummissarju tal-Pulizija):  Se nipprova nindirizza kemm jista’ ikun minn dak li smajt hawnhekk.  Innotajt ħafna preokkupazzjonijiet u bir-raġun hekk kont nistenna għax dawn il-preokupazzjonijiet huma reali.  Naturalment irridu noqogħdu attenti x’messaġġ nagħtu b’dak li rridu nagħmlu.  

Ma rridux nibagħtu messaġġ li b’xi mod qegħdin ngħidu li l-użu, l-abbuż, il-pussess tad-droga huwa aċċettabbli. Lanqas ma rridu nagħtu l-messaġġ li qegħdin inċedu għax naħseb ikun messaġġ ħażin.  Naqbel - u ma nafx kemm issemmiet biżżejjed imma semejniha aħna stess il-pulizija fir-rapport li għamilna u jidhirli li għandkom kopja - li l-affarijiet kif qed jidhru s’issa mhux sejrin tajjeb, anzi sejrin lura.  Forsi rridu ngħidu: Dan huwa biss tort tal-liġi?  Ma naħsibx.  Naħseb li għandna bżonn, bħalma qal l-Onor. Gonzi, li jkollna studju dettaljat u ċar ta’ x’inhi s-sitwazzjoni tad-droga f’pajjiżna.  Saru xi studji pero` ma naħsibx li huma studji biżżejjed biex jikkwantifikaw il-problema tad-droga. Irridu nistudjaw ukoll x’inhuma l-kawżi ta’ din il-problema tad-droga. Jekk irridu nindirizzaw problema rridu nkunu nafu x’inhi l-kawża biex inkunu nistgħu nindirizzaw dik il-problema.  

Nemmnu - u għedniha fir-rapport tagħna - li hemm bżonn li l-programmi ta’ prevenzjoni jkunu mmirati lejn it-tfal Iż-żgħar.  Il-Viċi Prim Ministru semma’ l-eta’ ta’ 11-il sena. Jiena ngħid li għandna mmorru iktar ‘l isfel minn hekk għax qegħdin naraw li l-eta` tan-nies li jabbużaw mid-droga qiegħda dejjem nieżla ‘l isfel. Semmgħuhomlna u aħna nafuhom dawn il-fatti.  Qegħdin naraw id-droga tinxtered fl-iskejjel. Jiġifieri hemm xi ħaġa li m’hijiex qed taħdem. Ma rridux nagħtu tort lil xi ħadd partikolari, pero` huwa fatt li l-affarijiet mhux qegħdin jaħdmu biżżejjed ġaladarba l-etajiet dejjem neżlin ‘l isfel.  Għandna bżonn nindirizzaw lill-iktar tfal żgħar li għandna fl-iskejjel, bil-programmi jibqgħu sostenuti throughout their school life -  u  school life tfisser is-sixth form u anke l-edukazzjoni terzjarja.  Hemm bżonn li jkollna l-istampa ċara, Sur President.  

Qegħdin nitkellmu ħafna fuq in-nies li jispiċċaw iil-ħabs għax jixxerjaw joint.  Bir-rispett kollu, nixtieq inkun naf kemm għandna l-ħabs minn dawn in-nies għax naħseb li qegħdin nonfħu iktar milli fil-fatt hemm. Jekk hemm wieħed li qiegħed il-ħabs inġustament għalija huwa wieħed iżżejjed biex inkunu ċari, pero` naħseb li m’għandniex xi kwantita` ta’ nies li jispiċċaw il-ħabs

sempliċement għax ikunu ixxerjaw joint tal-ħaxixa ma’ l-għarusa tagħhom.  Jien għamilt 11-il sena spettur fis-sezzjoni tad-droga u naħseb l-iktar wieħed li qatt akkużajt nies bid-droga, kemm b’pussess u kemm bi traffikar.  Nista’ ngħidilkom li jien qatt ma ressaqt wieħed l-qorti akkużat bi traffikar għax qasam joint ma’ l-għarusa tiegħu.  Jista’ jkun li kien hemm każijiet bħal dawn, mhux qed neskludi li kien hemm. Għaliex? Għax minbarra li l-liġi tagħna ma tgħidx hekk, anke l-interpretazzjoni li taw il-maġistrati fil-qarti, illum imħallfin, li kienu ntiżi ħafna fis-suġġett kienet interpretazzjoni li tinkludi l-fatt li wieħed jaqsam id-droga ma’ ħaddieħor.   

Naqsam perfettament il-preokkupazzjoni ma’ l-Onor. Gonzi għax li kieku xi ħadd jagħti joint lit-tifla tiegħi ma neħux pjaċir.  Anke jekk jagħtiha nifs, speċjalment jekk ikun qed jintroduċiha hu. Aħseb u ara - issa se naqbeż fuq il-kwestjoni ta’ l-overdose, li jien xettiku ħafna fuqha - kemm jien jew xi ħadd minna jista’ jfiehem lil dak il-missier jew l-omm li bintha mietet b’doża ta’ eroina u dak li taha dik id-doża ta’ eroina, li taha l-pakkett, li amministrahielha, li qassam magħha se jibqa’ sejjer scot-free u ma jiġri xejn għax ixxerjaha magħha.  Ma nafx minn minna jkun jista’ jagħmilha din. Jien ma nkunx lest żgur u m’iniex mhux lest li nilqagħha lanqas jekk allaħares qatt xi darba tkun it-tifla tiegħi.   Qed nipprova nlaħħaq ma’ kollox, ma’ dak kollu li smajt.  

Sur President, intqal ukoll li jkun tajjeb  li nestendu din il-ħaġa għall-crimes oħra.  Huwa fatt, m’hemmx dubju li għandna ħafna crimes li huma relatati mad-droga.  Id-drug-related crimes m’humiex biss il-każi tal-pussess u traffikar tad-droga. Għandna ħafna serq u aħna nemmnu li l-maġġoranza kbira tal-petty theft ġejja minħabba l-abbuż tad-droga.  Dan huwa fatt mhux hawn Malta biss imma fid-dinja kollha.   Jiġifieri issa se ngħidu - jiena għallinqas hekk fhimt, forsi ma kontx qed nifhem tajjeb biżżejjed - li min jieħu d-droga allura issa jista’ jagħmel affarijiet oħra għax għandu skuża?  Qed ngħid hekk għax fil-fatt din hija skuża li tintuża ħafna drabi llum wkoll.      

  ONOR. TONIO BORG:  Minn dak li qrajt jien donnu jidher li l-pulizija waqt li taqbel fuq l-arrest referral, anzi kontu minn dawk li ppuxxjajtu l-iktar fuqha, fuq affarijiet oħrajn fuq tax-sharing kważi qegħdin f’minoranza assoluta mill-grupp tad-drug forum.   Pero’ għadni ma fhimtx xi affarijiet.  

Per eżempju, fir-rapport hemm li  l-imħallef diġa’ għandu diskrezzjoni. M’hu veru xejn li għandu diskrezzjoni. M’għandu diskrezzjoni ta’ xejn.   Jekk inti għandek ix-sharing irid jibagħtek il-ħabs bilfors.   Min jaf kemm-il darba f’attivitajiet soċjali jiġu jkellmuni u jgħiduli kemm xtaqu ma bagħtux nies il-ħabs imma kellhom jibagħtuhom bilfors.   Vera hemm diskrezzjoni kbira bejn l-minimum u l-maximum għax l-minimum huwa sitt xhur ħabs u l-maximum huwa life imprisonment, pero’ l-minimum m’huwiex sentenza sospiża imma sitt xhur ħabs li attwalment ifissru erba’ xhur ħabs.   

Lanqas ma nista’ nifhem kif jista’ jkun hemm overdose b’sharing, naturalment definit f’ċerti affarijiet.  Għaliex? Għax jekk b’sharing timplika li l-ammonti jkunu żgħar, ma nistax nifhem kif xi ħadd jista’ jmut b’ammonti żgħar ta’ droga. Jekk imut  imut b’xi ħaġa oħra u mhux bl-ammonti żgħar ta’ droga.   

Il-membri l-oħra tad-drug forum lanqas m’huma qed jipproponu li jekk xi ħadd ikun akkużat b’sharing ma jmurx il-ħabs.  Li qed jipproponu huwa li ma tmurx il-ħabs bilfors għaliex malli inti taqlagħha mid-definizzjoni ta’ trafficking, allura tidħol fil-kamp tal-pussess u meta xi ħadd ikun akkużat  b’pussess jista’ jmur il-ħabs. Jiena nista’ nikkwota sentenzi ta’ mħallfin li deherilhom li min kien qed jidher quddiemhom huwa traffikant minkejja li m’hemmx prova ta’ traffikant u allura fuq sempliċi pussess bagħtuh il-ħabs għax kienu konvinti li għalkemm m’hemmx il-provi ta’ traffikant dak huwa traffikant. Imbagħad oltre taqbad lil dak li jkun darba fuq ix-sharing u oltre taqbdu t-tieni, it-tlieta u r-raba’ darba għax imbagħad jista’ jkun jgħidlek li iva tmur l-ħabs anke mat-tieni darba.  Imma ma’ l-ewwel darba mhux bilfors tmur il-ħabs.  Jiġifieri li qed jiġi propost m’huwiex li jekk tiġi akkużat b’sharing qisu ma ġara xejn imma li nagħtu diskrezzjoni lill-imħallef, liema diskrezzjoni llum m’għandux.  Jiġifieri m’aħniex ngħidu li ma tmurx il-ħabs bilfors imma li ma tmurx il-ħabs bilfors.

  ONOR. GAVIN GULIA :  Jien nemmen li l-ħabs huwa deterrent importanti f’dak li għandu x’jaqsam ma’ l-abbuż tad-droga.  Jien ma nafx fejn trid tasal. Fuq ċerti affarijiet naqblu fil-prinċipju, imma wisq probabbli fuq il-metodoloġija forsi għad irridu naraw kemm fil-fatt qegħdin qrib xulxin. Jien inħobb insemmi li almenu bħala deterrent fil-każ ta’ sharing, għalkemm fuq livell personali ma nistax nekwiparah ma’ l-att ta’ traffikar kif nifhmuh,  jiġifieri jien impurtajt id-droga, qed inqassamha, inbigħha, inħaxxen buti u nagħmel money laundering biex nixtri l-proprjeta’..... (Interruzzjonijiet)  

Jien ma nistax inqabbel dawk iċ-ċirkostanzi mal-każ fejn wieħed qiegħed ma’ l-għarusa u għaddielha d-droga. Ma nistax inqabbilha fuq livell personali strettament,  pero’ xorta waħda nemmen li meta jien se nipprova nipproteġi ċ-ċirkostanza li għadni kemm semmejt, tal-boyfriend u l-girlfriend, inkun qiegħed niftaħ bieb sabiex dak it-traffikant iħaxxen butu, jagħmel iżjed money laundering u jagħmel il-belli liri minn fuq il-miżerji tan-nies. Jiġifieri jista’ juża dik iċ-ċirkostanza favur tiegħu.  Allura biex nipprova nserraħ moħħi nħoss - għalkemm lanqas jien konvint kompletament – li minflok ikun hemm il-miżura drakonjana ta’ impożizzjoni mandatarja ta’ ħabs, ikun hemm id-deterrent ta’ sentenza sospiża li tkun ben definita li, per eżempju, tkun ta’ darba u fid-diskrezzjoni tal-qorti. Jiġifieri l-qorti  xorta waħda tista’ timponi l-ħabs jew inkella tapplika s-sentenza sospiża, pero’ tkun ta’ darba biss.  Għalhekk jiena xorta waħda nemmen li t-theddida tal-ħabs għandha tibqa’ d-deterrent numru wieħed.

  THE CHAIRMAN : L-Onor. Gonzi. 

  ONOR. MICHAEL GONZI: Attwalment kemm hemm nies il-ħabs fuq sharing ? 

  IS-SUR PAUL DEBATTISTA : Diġa għedtha din. Nixtieq xi ħadd jgħidli kemm hemm nies li qegħdin l-ħabs għax ixxerjaw joint ma’ ħaddieħor.   

  ONOR. MARIE LOUISE COLEIRO:  Kemm hemm nies jixxerjaw ġol-ħabs?

  IS-SUR PAUL DEBATTISTA: Jien mhux se nkun kategoriku bħal ħaddieħor, pero’ nista’ ngħidlek li fil-11-il sena jien qatt ma akkużajt lil ħadd biha dik.  U nista’ ngħidlek ukoll li kien hemm każijiet ..... (Interruzzjonijiet)  Għedt ukoll li jista’ jkun li seta’ kien hemm każijiet.

  ONOR. GAVIN GULIA: Jien iddefendejt każijiet fejn fihom nies ħarġu liberati. Pero’ jista’ jkun li l-qrati wkoll fehmu li hawn din il-problema u interpretaw iċ-ċirkostanzi b’mod li sabu li hemm każ ta’ pussess.    

  THE CHAIRMAN:  Forsi jkun aħjar jekk l-assistant kummissarju jlesti l-preżentazzjoni tiegħu mbagħad nagħmlulu d-domandi.

  IS-SUR PAUL DEBATTISTA:  Bħal oħrajn f’din il-Kamra l-Onor. Gulia huwa avukat u jaf li r-reat ta’ sharing ma jeżistix. Aħna ma nakkużaw lil ħadd b’sharing, nakkużaw bi traffikar.  Il-ġudikant għandu d-diskrezzjoni kollha biex isib ħtija jew le u bħalma għedt tajjeb inti,  daqqa jsib il-ħtija ta’ traffikar u daqqa ma jsibx.   Jista’ jkun li toħroġ l-akkuża ta’ traffikar iżda ma tiġix ippruvata.  Jekk il-ġudikant jidhirlu li m’hemmx każ ta’ traffikar għandu l-liberta’ kollha, għandu d-dover u għandu l-obbligu li jillibera minn dik l-akkuża u jsib il-ħtija f’akkużi oħra jekk hemm. 

Il-ministru qal li m’hemmx diskrezzjoni. M’hemmx diskrezzjoni once li jsib il-ħtija. Fejn hemm traffikar, jekk se jsib ħtija ta’ traffikar allura hemmhekk m’għandux diskrezzjoni.  Aħna nemmnu  - u din għedniha fir-rapport – li m’għandux ikun hemm ridefinizzjoni tat-terminu ta’ traffikar għax hemmhekk inkunu qegħdin niftħu l-Pandora’s box li semma’ l-Onor. Gonzi u naqbel miegħu perfettament.  Dik ma rriduhiex għax aħna naħdmu bl-għodda li jagħtina l-parlament. Aħna żewġ għodod għandna, dik leġislattiva li tagħtuhielna intom u dik amministrattiva, ir-riżorsi umani u riżori oħra. Jekk ikollna waħda minnhom zoppa se jkollna kollox zopp għax l-għodda leġislattiva hija l-iktar għodda importanti.  

Having said li m’għandux ikun hemm ridefinizzjoni tat-terminu traffikar pero’ aħna nemmnu li jista’ jkun hemm każijiet - għalkemm nista’ ngħidilkom ukoll li m’aħniex nakkużaw nies bi traffikar, safejn naf jien - fejn bniedem ikun qasam joint ma’ l-għarusa tiegħu. Imma anke hawnhekk irridu niddistingwu wkoll x’nifhmu b’sharing. B’sharing qed nifhmu jien qed inpejjep joint u tajt nifs lis-sinjura, jew lill-għarusa tiegħi - again bħalma qal l-Onor. Gonzi, dan huwa ħażin wkoll u preokkupanti -  jew qed nifhmu, per eżempju, jiena qiegħed ma’ sitt iħbieb, ġbart Lm5 mingħand kull wieħed u mort nixtri biex inġib jiena u mbagħad erġajt tajthom lura? Dak sharing ukoll? Għax ħadd m’hu jgħidilna x’inhu sharing hawn.    Hawnhekk qed nisimgħu ħafna konċetti differenti…. (Interruzzjonijiet)  Ħafna ammonti żgħar jistgħu jammontaw għal ammont kbir.    

Issemmiet ukoll il-kwestjoni tat-tixrid tal-kultura li hija preokkupazzjoni oħra.  U dik kienet il-preokkupazzjoni tal-maġistrat li repetutament ta interpretazzjoni x’għandu jkun interpretat bħala traffikar. Waħda mill-preokkupazzjonijiet il-kbar li kellu kienet it-tixrid tal-kultura tad-droga.  Issemmew etajiet varji. Illum tfal ta’ 18-il sena - jekk nistgħu nsejħulhom tfal - jittraffikaw id-droga bil-goff.  Tifel ta’ 18-il sena li nsibulu 1,500 ecstasy dak  inqisu bħala traffikant jien. Inqabdu 1,500 ecstasy ippakkjati f’pakketti ta’ 50, 50 lesti biex jinbiegħu u kienu sejrin biex ibiegħuhom.   Dawn huma fatti.   Tifel ta’ 18-il sena li ħa loan mill-bank biex jibda negozju tad-droga teżisti, iItqajna miegħu.  Dawn huma fatti. Jieħu loan ta’ Lm800 biex jibda negozju tad-droga. Għalhekk ħadu l-loan!   

Sur President, issemmiet l-espeditezza fil-qrati. Naħseb li jekk hawn xi ħadd li jixtieq l-ispeditezza fil-qrati huwa jien, l-iskwadra tiegħi u naħseb il-korp tal-pulizija kollu. Nixtiequ l-espiditezza kemm fil-każijiet tal-pussess għax naqbel perfettament mal-preokkupazzjonijiet li ssemmew fejn bniedem li jkun irriforma ruħu wara ħames snin jew sitt snin – jista’ jkun wara xahrejn – jerġa’ jsib ruħu l-ħabs. Jekk bniedem irriabilita ruħu jiena, bħala pulizija, jien l-aħħar wieħed li rridu jerġa’ jaqa` fil-ħmieġ. Għaliex? Għaliex għalina hija problema doppja, problema tad-droga u problema tar-reati l-oħra li se jwettaq.  Jiġifieri rridu nkunu realistiċi. Aħna m’għandna l-ebda intenzjoni li nitfgħu n-nies l-ħabs for the sake li tfajnihom il-ħabs. 

  ONOR. GAVIN GULIA :  Jien għandi każ – imbagħad ngħidlek liema hu privatament – fejn l-uffiċjal investigattiv fil-mument ta’ l-interrogazzjoni staqsa lil tifel – u din ġrat kemm-il darba – ta’ 18 jew 19-il sena jekk qattx qasam id-droga ma’ ħaddieħor.  Għax l-ieħor ġenwinament qallu li ġieli qasamha, tressaq fuq akkuża ta’ traffikar.   

  IS-SUR PAUL DEBATTISTA : Onor. Gulia, jien ma nixtieqx nitkellem fuq każijieti individwali imma naħseb li jekk ġara hekk huwa ħażin,  pero` żgur li m’hijiex il-policy ta’ l-iskwadra llum ħa ngħid hekk.   Naħseb naf liema hu l-każ imma aħjar ma nidħlux f’dettall.  Naħseb li taf li ttranġaw dawk l-affarijiet ukoll. (Interruzzjonijeit) Le, dak il-każ partikolari bilfors irid jibqa’ għaddej fil-qorti.  Imma dawk l-affarijiet tranġaw ukoll.   Jien mill-bidunett ma eskludejtx li jista’ jkun hemm każijiet bħal dawn.  Għaliex? Għax jiena m’iniex waħdi u mhux dejjem kont fl-iskwadra tad-droga.  Jien erġajt lura fl-iskwadra sena ilu. 

  ONOR. MICHAEL GONZI: Allura l-bniedem involut fil-każ li semma l-Onor. Gulia jista’ jinstab ħati ta’ traffikar?  

   IS-SUR PAUL DEBATTISTA:  Iva, jista’ jinstab ħati.

  ONOR. MICHAEL GONZI: Imma f’dan il-każ li qed isemmi l-Onor. Gulia ttraffika (Interruzzjonijiet)

  IS-SUR PAUL DEBATTISTA:  Għalhekk jien għedt li hija fid-diskrezzjoni tal-ġudikant.

  ONOR. MARIE LOUISE COLEIRO:  Anything which is shared with someone else, is considered to be trafficking. (Interruzzjonijiet) 
  IS-SUR PAUL DEBATTISTA:  Imma l-ġudikant għandu d-diskrezzjoni li jsib ħtija jew le.   

Issa dwar l-espidetezza fil-qrati  din irriduha kemm fil-każijiet ta’ pussess – din hija l-iktar ħaġa li rridu - imma rriduha wkoll fil-każijiet l-oħra wkoll.   Jien jekk għandi traffikant u rrid nitfgħu l-ħabs, nippreferi narah l-ħabs wara sitt xhur milli narah il-ħabs għaxar snin wara, speċjalment illum meta l-maġġoranza l-kbira tan-nies li nakkużaw b’traffikar jispiċċaw barra on bail wara xahar, jekk mhux qabel.  Jiġifieri l-espeditezza we are all for it.  Please give us that!   

Sur President, xi ħadd semma' l-istreet trafficker. L-istreet trafficker huwa indispensabbli għas-sistema kollha, tneħħi l-istreet trafficker ma jeżistix traffikar.  Irridu noqogħdu attenti wkoll li f'dak kollu li nagħmlu ma niminawx - u din hija importanti ħafna  u ma ssemmiet qatt - l-importanza u s-saħħa li tagħtina section 29 tal-liġi tad-droga, fejn jingħad li bniedem li jgħin lill-pulizija biex jinqabad traffikant jibbenefika minn tnaqqis fil-piena. Jekk aħna b'dak li se nagħmlu se niġu f'sitwazzjoni fejn dan m'għandu bżonn jibbenefika minn xejn,  ħadd m'hu se jkun xprunat biex jgħin u jagħmel dak li ħafna qed jagħmlu. Illum aħna naqbdu ħafna traffikanti tad-droga bis-saħħa ta' section 29 li ddaħħlet fil-liġi snin ilu.  Illum tal-Kunsill ta' l-Ewropa qegħdin jgħidu li dawn it-tip ta' miżuri għandhom ikunu fil-liġijiet tal-pajjiżi kollha. F'tagħna għall-grazzja t'Alla ilha hemm u ilna nagħmlu użu minnha.  Noqogħdu attenti li ma niġux f'sitwazzjoni li b’dak li nkunu qed nagħmlu  din tiġi ineffettiva.  

Ma nħobbx nitkellem fuq każijiet individwali, pero' ssemma' każ ta' tifel ta' 14-il sena li qiegħed il-ħabs u naħseb li ma kellux jissemma' hawnhekk.  Dak il-każ huwa każ għalih waħdu. Aħna ma ridniex li jmur il-ħabs. Dan ma marx il-ħabs fuq traffikar tad-droga imma qiegħed il-ħabs fuq reati oħra, inkluża d-droga. U ma marx il-ħabs b'sentenza imma mar il-ħabs meta tressaq il-qorti għax ma seta' jmur imkien iktar minkejja l-isforzi kollha li għamilna aħna, inkluż jien personalment. Għax għalkemm ma kienx każ tiegħi malli sirt naf x'inhu jiġri għamilt l-isforzi kollha, pero' sfortunatament ma sibna imkien fejn dan kellu jmur.  

  ONOR. MARIE LOUISE COLEIRO:  Forsi għaliex m’għandniex programmi oħra?

  IS-SUR PAUL DEBATTISTA:  Għaliex ma kellniex post li seta' jilqgħu. Ħadd ma ried jilqgħu lil dan it-tifel ta' 14-il sena minħabba l-problemi li kellu u attwalment ħareġ mill-ħabs il-ġimgħa l-oħra jew ta' qabel.  Naħseb li qegħdin nitkellmu fuq l-istess każ. Jiġifieri m'għandniex għalfejn inġibu argumenti b’każijiet li ma jkollhomx x'jaqsmu assolutament xejn.  

Dwar il-kwestjoni ta' l-overdose u x-sharing,  ma nafx kif nistgħu nkunu daqshekk kategoriċi li ngħidu li jekk inibdlu xi ħaġa fil-liġi se nsalvaw il-ħajja tan-nies jew li se nibdlu l-affarijiet.  Ma nafx kif nistgħu nkunu daqshekk kategoriċi.  Intqal li minn mindu nbidlet il-liġi -  m'hu veru xejn għax il-liġi ma nbidlet qatt f'dan ir-rigward …. (Interruzzjonijiet) Qatt ma kellna sitwazzjoni fejn xi ħadd li jkun preżenti meta jmut xi ħaddieħor.  M'hu veru xejn li aħna nakkużaw nies sempliċiment għax ikunu preżenti meta jmut ħaddieħor. Nakkużaw nies bi traffikar ta’ droga jew b'omiċidju involontarju meta jirriżultalna li dak li miet, ikun miet b'riżultat ta' azzjoni li għamel l-ieħor u mhux għax kien preżenti miegħu.  Jew jien tajt id-droga lilek, mitt jien u nakkużaw lilek!  Kif jista' ikun?  Din inkonċepibbli.  Nibdew inġibu eżempji li ma jkunux reali sfortunatament. 

Mhux qed ngħid li ma jistax ikun li bniedem jibża' jieħu lil xi ħadd li qed imut għall-kura għax jibża' li jispiċċa l-qorti. Għalkemm ma naħsibx li dik tkun il-preokkupazzjoni prinċipali imma tkun dik li semma l-Onor. Gulia, jiġifieri l-istigma u li ma jridx jassoċja ruħu ma' dik is-sitwazzjoni.  Pero` ejja ngħidu li hemm dak. Aħna stess fir-rapport tagħna għedna li wieħed jista' iqis li fejn jiġi ppruvat li xi ħadd li kien preżenti jew xi ħadd li kkontribwixxa għall-mewt, jekk jirriżulta b'mod ċar li għamel dak kollu possibbli biex jgħin lill-persuna li tkun mietet ikun hemm tnaqqis radikali fil-piena.  Din għedniha fir-rapport tagħna u nsostnuha,   imma li nibdlu l-konċetti ma naqblux assolutament.  

Issemmiet il-figura ta' 1,500 persuna hawnhekk, li hija problema kbira.  Meta tgħid 1,500 persuna, din  għal Malta hija figura ogħla milli għandhom l-Olanda jekk naħdmuha proportionately.  M’iniex qed nikkontesta dik il-figura għax naħseb li veru, imma biex inkunu nafu l-problema kemm hi kbira għandna bżonn nikkwantifikaha sew u nqisu x'inhuma l-kawżi tagħha.  

Il-kwestjoni tal-labelling hija relata' fis-soċjeta' tagħna. Mhux labelling tal-ħabs imma labelling tad-droga.  Mhux tajjeb, ma naqbilx magħha imma hemm qiegħda l-istigma : Inti drogat! Mhux għax tmur il-ħabs, imma anke l-fatt li tieħu d-droga tkun labelled u se tibqa' labelled u meta tmur tfittex ix-xogħol, l-employer ikun reluctant li jagħtik ix-xogħol mhux għax mort il-ħabs imma għax kont drogat.   Fil-fatt għandna min jimpjega ex-priġunieri.  

Dwar il-kwestjoni ta' trafficker, street trafficker u t-trafficker il-kbir,  naqbel perfettament li ma nistgħux inqabblu wieħed li jbigħ biex isostni l-habit tiegħu ma' bniedem li jimporta, ma' bniedem li joħloq l-assoċjazzjoni biex iġib id-droga f'Malta. Dan anke l-liġi tagħmlu għax għandna minimu ta' sitt xhur ħabs u massimu ta' għomor il-ħabs.  M'hawnx liġi oħra fid-dinja li għandha daqshekk leeway għall-ġudikant.

  ONOR. MARIE LOUISE COLEIRO: Ġimgħa ħabs ukoll tista' tagħmillek differenza.  

  IS-SUR PAUL DEBATTISTA:  Anke ġurnata waħda! Imma allura  qegħdin ngħidu li dak it-tip ta' traffikar mhux traffikar li għandu jiġi punit? (Interruzzjonijiet) Aħna ninsistu li m'għandhiex tinbidel id-definizzjoni ta' x'inhu traffikar illum.  Li jkun hemm kwalifiki għal ċerti  każijiet dawn semmejnihom aħna stess.  (Interruzzjonijiet) Il-kelma “sharing” ma teżisti imkien fil-liġi. Il-liġi tittkellem fuq traffikar u l-qorti tagħti interpretazzjoni ta' x'inhu traffikar u anke fil-liġi to a certain extent hemm kwalifika ta' x'inhuwa.  Aħna m'aħniex kontra li jkun hemm tibdil f'ċerti proċeduri, anzi favur għax issuġġerejnihom aħna stess. Per eżempju, il-kwestjoni ta’ l-arrest referral aħna naqblu magħha mija fil-mija.  

Tajjeb li ngħidilkom li l-ewwel darba  - u din mill-esperjenza proprja - li ngħatat probation fuq każ tad-droga kien fuq insistenza ta' uffiċjal prosekutur.  Qabel ma kenitx teżisti u ma kenitx tingħata l-probation. (Interruzzjonijiet) Johnny Mifsud  illum spiċċa u qed ngħidilkom dan għax dak iż-żmien  kont għadni kuntistabbli miegħu. Kien fuq insistenza ta' l-ispettur li kien inkarigat mit-taqsima tal-vice squad dak iż-żmien. Jiġifieri jekk xi ħadd jaħseb li aħna rridu li n-nies immoru l-ħabs meta m'għandhomx imorru l-ħabs nista' ngħidilkom li m’huwiex il-każ.  

Sur President, kulmin ikun akkużat b’pussess jeħel il-probation. Il-fatt hu li probation, bħalma s-sinjuri avukati jafu, ma tidhirx fil-kondotta. Minkejja dan kollu naqblu u nemmnu li għandu jkun hemm referral system li tkun supported minn struttura adegwata li dak ir-referral tista’ tagħmlu b'sens u ma jkunx ifisser li jien għedtlek: Ħadt joint, mur  qisu ma ġara xejn. Mhux dak il-messaġġ li rridu nagħtu. L-arrest referral għandu jkun b’mod li jkun hemm struttura li ssegwi l-persuna konċernata.  

L-Onor. Coleiro semmiet id-drug courts. Kieku nistgħu naslu biex ikollna struttura tipo drug court Amerikan ikun ferm tajjeb. Jiena kelli esperjenza to a certain extent  ta' kif jaħdem id-drug court Irlandiż u nista` ngħid li hija xi ħaġa li taħdem bl-iktar mod effiċjenti.  It goes beyond ir-referral għax bid-drug court il-persuna li għandha problema qiegħda taħt kontroll tal-maġistrat, minkejja  li l-proċeduri m'humiex proċeduri formali ta' akkużi bħalma huma fi proċeduri oħra. Pero' bil-fakulta' li jekk il-persuna li suppost qiegħda tagħżel dik it-triq m'hijiex qed tikkopera u m'hijiex qed tagħmel dak li mistenni minnha, il-qorti stess tordna li dak il-bniedem ma jkomplix dak ir-referral u jibda proċeduri normali. Dan huwa  aħjar mir-referral system li għandhom l-Ingliżi fejn inti tkun riferut u daqshekk. Għadnek l-istruttura li suppost tieħu ħsiebek imma jekk ma tkomplix ma jkunx hemm  x’jiġri.  Jiġifieri naqbel perfettament mat-twaqqif ta’ drug court kieku kellna nkunu kapaċi li nwaqqfuha b’dak kollu li għandha bżonn magħha.  

  THE CHAIRMAN:  L-Onor. Coleiro.

  ONOR. MARIE LOUISE COLEIRO:  Mr Chairman, l-assistent kummissarju semma il-kwestjoni tal-prevenzjoni u naħseb li jekk hawn xi ħaġa li tista' issolvilna  ħafna minn dak kollu li għedna llum, ovjament mhux fl-immedjat imma fit-tul, huwa proprju li jkollna programmi ta’ prevenzjoni. Naqbel miegħu perfettament li dawn m’għandhomx jibdew meta t-tfal ikollhom għaxar snin imma minn meta jkunu fil-kindergarten.  Jien se nsemmi esperjenza tiegħi personali.  It-tifla tiegħi kienet għadha toddler u kienet diġa' taf, bil-mod kif setgħet tifhem, li hemm ċerti affarijiet li m'humiex tajbin.  Prevention kif jgħidu l-Inglizi is better than cure. Minkejja li għandna ċerti programmi ma naħsibx li huma intensivi biżżejjed. Fil-fatt xtaqt li kien hawn Sedqa. Issa jekk m'humiex intensivi biżżejjed mhux għax ma jixtequx imma probabbli hija kwestjoni ta' personnel. 

Jiena dejjem niskanta bl-istejjer li nisma' li fil-ħabs timxi d-droga.  Qatt ma ninsa lil Dr George Grech jirrakkonta, f'waħda minn dawn il-laqgħat ta’ dan il-kumitat xi tliet snin ilu, każ ta' xi ħadd li kien ilu tmien snin il-ħabs u ġimgħa wara li ħareġ reġa` kien fuq l-għatba tad-detox. Jiġifieri dawn l-affarijiet naħseb li we have to get to them too.  (Interruzzjonijiet)  X'qed jiġri hemm ġew?  

Ħaġa oħra li nixtieq hi li l-kummissarju għat-tfal, is-Sinjura Sonia Camilleri, għandha tkun mistiedna għal dawn il-laqgħat.  Din għandha tkun kważi ex officio għal dawn it-tip ta' laqgħat,  anke  ħalli tkun tista'  tiddelega lil xi ħaddieħor jekk hemm bżonn. 

  THE CHAIRMAN: Għal din il-laqgħa konna ddeċidejna li nistiednu l-membri tal-forum biss. Issa fil-laqgħa li jmiss niestdnu lis-Sedqa u oħrajn u hi tkun mistiedna magħhom ukoll.  Nistgħu wkoll nibagħtulha t-transcripts biex tkun taf x’intqal f’dawn il-laqgħat.  

Naħseb li l-interventi li kellhom isiru saru kollha u għal-lum nistgħu niefqu hawn. 

Nirringrazzjakom.  

Fid-9.00 p.m. id-diskussjoni kienet interrotta u ġiet aġġornata għal data oħra.

